
O‘ZBEKISTON O‘QITUVCHI 
VA MURABBIYLARIGA

O‘QITUVCHI VA MURABBIYLAR KUNI MUNOSABATI BILAN 
TA’LIM-TARBIYA TIZIMIDA ALOHIDA O‘RNAK KO‘RSATGAN 
XODIMLARDAN BIR GURUHINI MUKOFOTLASH TO‘G‘RISIDA

Mamlakatimizda taʼlim tizimini rivojlan­
tirish, sohada tub islohotlar samarasini 
oshirish, oʻquv-tarbiya jarayonlariga milliy 
va ilgʻor xorijiy tajribalar, innovatsion 
pedagogik va axborot-kommunikatsiya 
texnologiyalarini keng joriy etish ishla
riga qoʻshgan munosib hissasi, oʻquv­
chi va talaba yoshlarga ilm-fan asoslari, 
zamonaviy kasb-hunarlarni oʻrgatish, 
ularning intellektual salohiyatini yuk­
saltirish, Yangi Oʻzbekiston bunyodkor­
lari boʻlgan yetuk va barkamol avlodni 
shakllantirish yoʻlidagi katta xizmatlari, 
farzandlarimizni vatanparvarlik, milliy va 
umuminsoniy qadriyatlarga hurmat ruhi­
da tarbiyalashdagi ibratli faoliyati ham­
da ijtimoiy hayotdagi faol ishtiroki uchun 
quyidagilar faxriy unvon, orden va medal­
lar bilan mukofotlansin: 

“Oʻzbekiston Respublikasi 
xalq oʻqituvchisi”
faxriy unvoni bilan

Achilov Doʻsmurot Toshmurotovich  
— Karmana tumanidagi 21-umumiy oʻrta 
taʼlim maktabining kimyo fani oʻqituvchisi, 
Navoiy viloyati

Abdullayeva Dilbar Axmadovna —  
Jizzax shahridagi 3-umumiy oʻrta taʼlim 
maktabining matematika fani oʻqituvchisi, 
Jizzax viloyati

“Oʻzbekiston Respublikasida 
xizmat koʻrsatgan xalq taʼlimi 
xodimi” faxriy unvoni bilan

Atajonov Ozod Artikovich — 
Hazorasp tumanidagi 32-umumiy oʻrta 

taʼlim maktabining fizika fani oʻqituvchisi, 
Xorazm viloyati

Petrova Natalya Nikolayevna —  
Kattaqoʻrgʻon shahridagi 12-umumiy oʻr­
ta taʼlim maktabi direktori, Samarqand 
viloyati

“Oʻzbekiston Respublikasida 
xizmat koʻrsatgan yoshlar 

murabbiysi” faxriy unvoni bilan

Sodiqov Qosimjon Pozilovich — 
Toshkent davlat sharqshunoslik universi­
tetining mumtoz filologiya va adabiy man­
bashunoslik kafedrasi professori

Eshtayev Anvar Kurganovich — 
Oʻzbekiston davlat jismoniy tarbiya va 
sport universitetining gimnastika nazari­
yasi va uslubiyati kafedrasi mudiri

“Fidokorona xizmatlari uchun” 
ordeni bilan

Shadmanov Alisher Kayumovich — 
Toshkent tibbiyot akademiyasi rektori

“Mehnat shuhrati” 
ordeni bilan

Abdiyev Egamshukur — Koson tu­
manidagi 24-umumiy oʻrta taʼlim mak­
tabining matematika fani oʻqituvchisi, 
Qashqadaryo viloyati

Absalamova Muxabbat Qaxramo
novna — Zarbdor tumanidagi 25-ixti
soslashtirilgan umumiy oʻrta taʼlim 
maktabining fizika fani oʻqituvchisi, 
Jizzax viloyati

Muhtaram ustoz va murabbiylar!
Avvalo, sizlarni, taʼlim-tarbiya 

sohasining barcha jonkuyar xodimlari 
va faxriylarini umumxalq bayrami — 
Oʻqituvchi va murabbiylar kuni bilan 
chin qalbimdan muborakbod etaman.

Bugun biz mamlakatimizda millati, 
tili, dinidan qatʼi nazar, har bir inson 
oʻz qobiliyati va isteʼdodini, bilim va 
tajribasini roʻyobga chiqara oladigan 
ijtimoiy davlat barpo etmoqdamiz. Shu 
maqsadda barcha kuch va imkoniyat­
larimizni yoshlarimizning intellektual va 
jismoniy kamoloti, ularning sifatli taʼlim 
olib, hayotda munosib oʻrin egallashlari 
uchun safarbar etmoqdamiz.

Yaqinda Birlashgan Millatlar Tash­
kiloti Bosh Assambleyasining 78-ses­
siyasida taʼlim sohasidagi islohot­
larimiz ushbu nufuzli tashkilotning 
“Barqaror rivojlanish maqsadlari”ga 
uygʻun va hamohang ekani eʼtirof 
etilgani barchamizni albatta xursand 
qiladi.

Bu yil yangi tahrirdagi Konstitutsi­
yamizda ilk bor oʻqituvchi maqomi alo­
hida belgilanib, taʼlim tizimini rivojlanti
rish davlatning bosh vazifalari qatoriga 

kiritilgani bejiz emas. Chunki jamiyat 
hayotida oʻqituvchining oʻrni va taʼ-
siri oshsa — maktabning obroʻyi 
oshadi, ilm-fan, taʼlim va tarbiya so-
hasining qadri koʻtariladi. Muallim
ning obroʻ-eʼtibori esa bu millatning, 
butun xalqning obroʻ-eʼtiboridir.

Soʻnggi yillarda birgalikdagi 
saʼy-harakatlarimiz tufayli mam­
lakatimizda koʻplab yangi bogʻchalar, 
maktab va oliygohlar barpo etilmoqda. 
Taʼlim-tarbiya va ilm-fan muassasala­
rining moddiy-texnik bazasi, kadrlar sa­
lohiyati mustahkamlanmoqda. Darslik 
va oʻquv qoʻllanmalarining yangi avlodi 
yaratilmoqda.

Soha xodimlarining mashaqqatli 
mehnatini munosib qadrlash va ragʻbat­
lantirish doimiy eʼtiborimiz markazida 
boʻlib kelmoqda. Oxirgi yetti yilda mak­
tabgacha taʼlim boʻyicha qamrov dara­
jasini 27 foizdan 72 foizga, oliy taʼlimda 
esa 9 foizdan 42 foizga, oliygohlarimiz 
sonini 77 tadan 212 taga yetkazishga 
erishganimiz, hech shubhasiz, eng 
muhim yutugʻimizdir.

UZOQ MUDDATLI HAMKORLIKNING UMUMMINTAQAVIY 
AHAMIYATGA EGA USTUVOR YO‘NALISHLARI KO‘RIB CHIQILDI

O‘zbekiston Respublikasi Prezidenti Shavkat Mirziyoyev Germaniya Federal Kansleri Olaf Sholsning 
taklifiga binoan amaliy tashrif bilan Berlin shahriga bordi.

Davlatimiz rahbari Germaniyaga amaliy 
tashrifi doirasida 29-sentabr kuni Markaziy 
Osiyo davlatlari rahbarlarining Germaniya 
Federal Prezidenti Frank-Valter Shtayn­
mayer bilan uchrashuvida ishtirok etdi.

Tadbirda Qozogʻiston Respublikasi 
Prezidenti Qosim-Jomart Toqayev, Qirgʻiz 
Respublikasi Prezidenti Sadir Japarov, To­
jikiston Respublikasi Prezidenti Emomali 
Rahmon, Turkman xalqining milliy yetakchi­
si, Turkmaniston Xalq Maslahati Raisi Gur­
banguli Berdimuhamedov ham qatnashdi.

Uchrashuvda konstruktiv siyosiy 
muloqotni mustahkamlash, savdo-iqti­
sodiy, transport-kommunikatsiyaviy va 
madaniy-gumanitar hamkorlikni kengayti
rish masalalari muhokama qilindi.

Mintaqaviy xavfsizlik va barqaror 
taraqqiyotni, shu jumladan, Yevropa Ittifoqi 
dasturlari doirasida taʼminlashning dolzarb 
jihatlari yuzasidan fikr almashildi.

Davlatimiz rahbari oʻz soʻzida “Markaziy 
Osiyo — Germaniya” formatidagi hamkor­
lik istiqbollariga alohida toʻxtaldi. Amaliy 
hamkorlikning ustuvor yoʻnalishlariga, eng 
avvalo, yuksak texnologiyalar va innovat­
sion rivojlanish, transport kommunikatsi­
yalari, “yashil” energetika, kasbiy taʼlim, 
faol madaniy va akademik almashinuvlarga 
alohida eʼtibor qaratildi. 

Germaniyaning yetakchi kompaniya 
va banklari Oʻzbekistondagi faoliyatini 
kengaytirayotgani katta mamnuniyat bi­
lan qayd etildi. Yoshlarimizda nemis tiliga 
qiziqish ortib borayotgani taʼkidlandi — 
bugungi kunda yurtimizda uni qariyb 300 
ming nafar maktab oʻquvchilari va talaba­
lar oʻrganmoqda.

Suhbatda Germaniya Federal Prezidenti 
Oʻzbekiston yetakchisini Berlin shahrida­
gi dunyoga mashhur Jeyms Simon gale­
reyasida noyob madaniy-tarixiy koʻrgazma 
muvaffaqiyatli oʻtkazilgani bilan tabrikladi. 
Bir necha oy ichida koʻrgazmaga 200 ming 
nafar berlinliklar va Germaniya poytaxti 
mehmonlari tashrif buyurdi.

Shundan soʻng Oʻzbekiston Respub­
likasi Prezidenti Shavkat Mirziyoyev va 
Germaniya Federal Prezidenti Frank-
Valter Shtaynmayerning ikki tomonlama 
uchrashuvi boʻlib oʻtdi.

Oʻzbekiston bilan Germaniya oʻrtasida­
gi koʻp qirrali munosabatlarni, eng avvalo, 
innovatsiya va texnologiyalar, “yashil” iqti­
sodiyot, muqobil energetika, transport va 
logistika, taʼlim va madaniyat sohalarida 
rivojlantirishning dolzarb masalalari koʻrib 
chiqildi.

Joriy yil may oyida Germaniyaga amaliy 
tashrif davomida oʻtkazilgan sermahsul 

muzokaralarda erishilgan kelishuvlar­
ni amalga oshirish boʻyicha birgalikdagi 
saʼy-harakatlarni davom ettirish muhimligi 
qayd etildi.

Prezidentlar mintaqaviy kun tartibi yu­
zasidan ham fikr almashdilar, jumladan, 
“Markaziy Osiyo — Germaniya” formatida 
amaliy hamkorlikni yoʻlga qoʻyish muhimli
gini taʼkidladilar.

Oʻzbekiston Respublikasi Prezidenti 
Shavkat Mirziyoyev Germaniya Federativ 
Respublikasi Federal Kansleri Olaf Shols 
raisligida oʻtgan Markaziy Osiyo mamlakat­
lari va Germaniya yetakchilarining birinchi 
sammitida ishtirok etdi.

Tadbirda Qozogʻiston Respublikasi 
Prezidenti Qosim-Jomart Toqayev, Qirgʻiz 
Respublikasi Prezidenti Sadir Japarov, 
Tojikiston Respublikasi Prezidenti Emo­
mali Rahmon va Turkman xalqining milliy 
yetakchisi, Turkmaniston Xalq Maslahati 
Raisi Gurbanguli Berdimuhamedov ham 
qatnashdi.

Sammit kun tartibiga muvofiq, savdo-iqti­
sodiy va madaniy-gumanitar hamkorlikni 
kengaytirish, “yashil” energetikani rivojlan­
tirish va iqlim oʻzgarishlariga moslashish 
istiqbollari, tabiiy resurslar va atrof-muhitni 
muhofaza qilish masalalari hamda barqa­
ror va izchil mintaqaviy taraqqiyotni taʼmin­

lash borasida birgalikdagi saʼy-harakatlar 
muhokama qilindi.

Tadbir ishtirokchilari “Markaziy Osiyo — 
Germaniya” formati ochiq muloqot hamda 
mintaqa mamlakatlari va Germaniya oʻr­
tasidagi hamkorlikning yangi kun tartibini 
shakllantirish uchun samarali maydonga 
aylanganini taʼkidladi.

Davlatimiz rahbari Markaziy Osiyoda 
bugungi mintaqaviy hamkorlik darajasi­
ga yuksak baho berib, Oʻzbekiston yaxshi 
qoʻshnichilik, oʻzaro ishonch va hamkorlikni 
mustahkamlash siyosatini ogʻishmay amal­
ga oshirayotganini qayd etdi.

Mintaqa mamlakatlariga mustaqillikning 
ilk kunlaridanoq amaliy koʻmak koʻrsatishda 
Germaniya muhim oʻrin tutib kelayotgani 
yuqori baholandi.

Taʼkidlanganidek, bugun mamlakatimiz 
muhim transformatsiya bosqichida turibdi, 
Yangi Oʻzbekiston — inson manfaatlari oliy 
qadriyat boʻlgan demokratik davlatni barpo 
etish yoʻlidan bormoqda. Mamlakatimizni 
2030-yilga qadar rivojlantirish boʻyicha uzoq 
muddatli strategiya qabul qilingan va undagi 
yuksak maqsadlar xalqaro hamkorlarning sa­
lohiyatini jalb qilish orqali amalga oshiriladi.

Uzoq muddatli hamkorlikning umum­
mintaqaviy ahamiyatga ega ustuvor yoʻnal­
ishlari koʻrsatib oʻtildi.

Bular — investitsiyaviy, innovatsiyaviy 
va texnologik aloqalar va almashinuvni 
rivojlantirish, qayta tiklanuvchi energiya 
manbalarini joriy qilish, xomashyo resursla­
rini chuqur qayta ishlash, transport-kommu­
nikatsiyaviy oʻzaro bogʻliqlikni kuchaytirish, 
“yashil” kun tartibini ilgari surish, Germani­
ya standartlariga muvofiq turli tarmoqlar 
uchun mutaxassislarni tayyorlash, Afgʻonis­
ton aholisiga gumanitar yordam koʻrsatish.

Markaziy Osiyo mamlakatlari yetak­
chilari Germaniya tomonining Markaziy 
Osiyo va Germaniya oʻrtasida strategik 
mintaqaviy sheriklikni yoʻlga qoʻyish, ushbu 
formatda muntazam uchrashuv va masla­
hatlashuvlar oʻtkazib borish taklifini qoʻl­
lab-quvvatladilar.

Oʻzbekiston Respublikasi Preziden­
ti Shavkat Mirziyoyev birinchi “Markaziy 
Osiyo — Germaniya” sammiti doirasida 
Germaniya Federativ Respublikasi Kansleri 
Olaf Shols bilan muzokara oʻtkazdi.

Ikki tomonlama munosabatlarning dol­
zarb jihatlari koʻrib chiqildi, Oʻzbekiston 
bilan Germaniya oʻrtasidagi koʻp qirrali 
hamkorlikni yanada rivojlantirish masalalari 
muhokama qilindi.

Ishbilarmonlik sohasidagi sheriklikni 
kengaytirish, iqtisodiyot, investitsiya, trans­
port, energetika va boshqa sohalarda 

kooperatsiyani chuqurlashtirishga alohida 
eʼtibor qaratildi.

Oʻzbekiston rahbarining joriy yil may oyi
dagi Berlinga tashrifi ikki tomonlama mu­
nosabatlarni faollashtirishga kuchli surʼat 
bagʻishlagani taʼkidlandi.

Keyingi yillarda tovar ayirboshlash va 
sanoat kooperatsiyasi koʻrsatkichlari ikki 
barobar oʻsdi. Mamlakatimizda Germani­
yaning “Volkswagen”, “MAN”, “CLAAS”, 
“Siemens”, “Linde”, “Aurubis”, “Henkel”, 
“Knauf”, “Papenburg”, “Deutsche Kabel” va 
boshqa koʻplab yetakchi kompaniyalari mu­
vaffaqiyatli ish olib bormoqda.

Togʻ-kon, energetika, kimyo, elektrotex­
nika, toʻqimachilik sanoati va infratuzilma 
boʻyicha yangi loyihalar portfeli shakllan­
tirilgan.

Davlatimiz rahbari qoʻshma iqtisodiy tad­
birlarni muntazam oʻtkazib borish, muqobil 
energetikani rivojlantirish, qishloq xoʻjaligi 
va suv resurslari boshqaruvini raqamlash
tirish, xomashyoni chuqur qayta ishlash, 
moliyaviy vositalarni kengaytirish, ikki 
mamlakat hududlari oʻrtasidagi aloqalarni 
mustahkamlash, migratsiya va koʻchuv
chanlik sohasida hamkorlik qilish boʻyicha 
qator aniq takliflarni ilgari surdi.

Axmadjonov Xasanboy Mirxaki-
movich — Paxtaobod tumanidagi 21-ix­
tisoslashtirilgan umumiy oʻrta taʼlim mak­
tab-internatining nemis tili fani oʻqituvchi­
si, Andijon viloyati

Ziyoyeva Adolat Nurmatovna — 
Yuqori Chirchiq tumanidagi 3-umumiy 
oʻrta taʼlim maktabi direktori, Toshkent 
viloyati

Israilov Baxriddin Muxammadiye
vich — Samarqand shahridagi 59-koʻzi 
ojiz bolalar uchun ixtisoslashtirilgan mak­
tab-internatining matematika fani oʻqituv
chisi, Samarqand viloyati

Urunboyev Shuxrat Minojidinovich 
— Fargʻona tumanidagi 15-umumiy oʻr­
ta taʼlim maktabining tasviriy sanʼat va 
chizmachilik fani oʻqituvchisi, Fargʻona 
viloyati

Sharipova Muborak Mirzajonovna 
— Isʼhoqxon Ibrat nomidagi ijod mak­
tabining matematika fani oʻqituvchisi, 
Namangan viloyati

“Doʻstlik” 
ordeni bilan

Abdunazarov Akmal Rahimovich —  
Tayloq tumanidagi 1-kasb-hunar mak­
tabining maxsus fan oʻqituvchisi, 
Samarqand viloyati

Abipova Zamira Maksetbayevna — 
Nukus shahridagi 33-umumiy oʻrta taʼlim 
maktabining biologiya fani oʻqituvchisi, 
Qoraqalpogʻiston Respublikasi

Allaberganova Feruza Saparbayev-
na — Qoʻshkoʻpir tumanidagi 5-ixtisos
lashtirilgan umumiy oʻrta taʼlim makta­
bining nemis tili fani oʻqituvchisi, Xorazm 
viloyati

Asrorov Isak Urozboyevich — Sar­
doba tumanidagi 11-umumiy oʻrta taʼlim 
maktabining matematika fani oʻqituvchisi, 
Sirdaryo viloyati

Yerejepova Aliya Nurberdiyevna —  
Tomdi tumanidagi 15-umumiy oʻrta taʼlim 
maktabining boshlangʻich sinf oʻqituvchi­
si, Navoiy viloyati

Ismatova Latofat Ubaydulloyevna 
— Sariosiyo tumanidagi 12-umumiy oʻr­
ta taʼlim maktabining boshlangʻich sinf 
oʻqituvchisi, Surxondaryo viloyati

Kamalov Amangeldi Bazarbayevich 
— Nukus davlat pedagogika institutining 
fizika oʻqitish metodikasi kafedrasi mudi­
ri, Qoraqalpogʻiston Respublikasi

Karimov Madjit Malikovich — Oʻz­
bekiston Respublikasi Oliy taʼlim, fan va 
innovatsiyalar vazirligi huzuridagi Bilim va 
malakalarni baholash agentligi direktori

Kim Natalya Konstantinovna — 
Oʻrta Chirchiq tumanidagi 59-umumiy 
oʻrta taʼlim maktabining matematika fani 
oʻqituvchisi, Toshkent viloyati

Kulanov Danabay Burxanovich — 
Gʻallaorol tumanidagi 40-umumiy oʻr­
ta taʼlim maktabining matematika fani 
oʻqituvchisi, Jizzax viloyati

Qudratov Yusup Xolmirzayevich 
— Koʻkdala tumanidagi 39-umumiy oʻr­
ta taʼlim maktabining ona tili va adabiyot 
fani oʻqituvchisi, Qashqadaryo viloyati

Muradova Matlubaxon Maxamad-
jonovna — Fargʻona viloyati “Muruvvat” 
nogironligi boʻlgan bolalar uchun internat 
uyi tarbiyachisi

Nabokina Alla Vladimirovna — Yak­
kasaroy tumanidagi 48-umumiy oʻrta 
taʼlim maktabining fransuz tili fani oʻqituv
chisi, Toshkent shahri

Nishonov Dodonishon Xomid
jonovich — Soʻx tumanidagi 11-umumiy 
oʻrta taʼlim maktabining tarix fani oʻqituv
chisi, Fargʻona viloyati

Odinsova Natalya Yuryevna — 
Yashnobod tumanidagi 204-umumiy oʻrta 
taʼlim maktabi direktori, Toshkent shahri

Permatova Nailya Rifkatovna — 
Jarqoʻrgʻon tumanidagi 1-umumiy oʻr­
ta taʼlim maktabining boshlangʻich sinf 
oʻqituvchisi, Surxondaryo viloyati

Raximova Dilfuza Nigmatovna — 
Oʻzbekiston Respublikasi Prezidenti 
huzuridagi Davlat boshqaruvi akademi­
yasining menejment nazariyasi va amali­
yoti kafedrasi mudiri

Tadjibayev Nozim Xakimjanovich 
— Uchqoʻrgʻon tumanidagi 6-ixtisos
lashtirilgan umumiy oʻrta taʼlim mak­
tab-internatining tarix fani oʻqituvchisi, 
Namangan viloyati

Toʻychiyev Abdurauf Sharobidi-
novich — Asaka tumanidagi 24-ixtisos

lashtirilgan umumiy oʻrta taʼlim mak­
tab-internatining fizika fani oʻqituvchisi, 
Andijon viloyati

Xafizov Alisher Raximovich — 
Buxoro davlat tibbiyot instituti akademik 
litseyining kimyo fani oʻqituvchisi, Buxoro 
viloyati

Yusupova Ofeliya Yunusovna — 
Oʻzbekiston davlat konservatoriyasining 
maxsus fortepiano kafedrasi professori

II darajali 
“Sogʻlom avlod uchun” 

ordeni bilan

Abduraxmonova Moxiraxon Orti
qovna — Qoʻqon shahridagi kasb-hunar 
maktabining maxsus fan oʻqituvchisi, 
Fargʻona viloyati

Aliyev Rayimjon — Andijon davlat 
universitetining fizika kafedrasi profes­
sori, Andijon viloyati

Axmedova Masuda Xaydarovna —  
V.Uspenskiy nomidagi Respublika ixti­
soslashtirilgan musiqa maktabining torli 
cholgʻular boʻlimi maxsus fan oʻqituvchisi 

Jumanazarov Umurzak Abduraza-
kovich — Jizzax davlat pedagogika uni­
versitetining boshlangʻich taʼlim nazari­
yasi va amaliyoti kafedrasi professori, 
Jizzax viloyati

Kenjayeva Zamira Normaxmatov-
na — Urgut tumanidagi 87-umumiy oʻr­
ta taʼlim maktabining boshlangʻich sinf 
oʻqituvchisi, Samarqand viloyati

Kilichov Kodir Bobakulovich — 
Muhammad al-Xorazmiy nomidagi 
ixtisoslashtirilgan maktabning matemati­
ka fani oʻqituvchisi, Toshkent shahri

Kuchmuradova Barnna Ernazarov-
na — Mirzaobod tumanidagi 20-umumiy 
oʻrta taʼlim maktabining kimyo fani oʻqituv
chisi, Sirdaryo viloyati

Matyakubova Zulxumor Adam
bayevna — Uchtepa tumanidagi 81-ixti­
soslashtirilgan umumiy oʻrta taʼlim mak
tabining kimyo fani oʻqituvchisi, Toshkent 
shahri

Muxamedova Mukambar Djurayev-
na — Toshkent pediatriya tibbiyot ins
tituti akademik litseyining biologiya fani 
oʻqituvchisi

Nurullayeva Shoira Kushnazarovna 
— Urganch davlat universitetining tarix 
kafedrasi dotsenti, Xorazm viloyati

Nushbakova Karomat Normurodov-
na — Navoiy shahridagi 8-ixtisoslashtiril­
gan umumiy oʻrta taʼlim maktabining 
boshlangʻich sinf oʻqituvchisi, Navoiy 
viloyati

Raximova Zulayxo Ismoyilovna 
— Urganch tumanidagi 23-umumiy oʻr­
ta taʼlim maktabining informatika fani 
oʻqituvchisi, Xorazm viloyati

Rustamova Mavlyuda Erkinovna —  
Maktabgacha taʼlim tashkilotlari direktor 
va mutaxassislarini qayta tayyorlash va 
ularning malakasini oshirish institutining 
kafedra katta oʻqituvchisi

Samatov Nurilla Fayzillayevich — 
Toshkent shahridagi imkoniyati cheklan­
gan shaxslar uchun ixtisoslashtirilgan 
1-kasb-hunar maktabining ishlab chiqa
rish taʼlimi ustasi

Tadjiyev Mirxatam Mirodilovich — 
Qibray tumanidagi 4-umumiy oʻrta taʼlim 
maktabining jismoniy tarbiya fani oʻqituv
chisi, Toshkent viloyati

Tajimova Muxabbat Abdukadirovna 
— Beruniy tumanidagi 7-maktabgacha 
taʼlim tashkiloti mudiri, Qoraqalpogʻiston 
Respublikasi

Temirova Gulnoza Nematovna — 
Nurota tumanidagi 36-umumiy oʻrta 
taʼlim maktabining fizika fani oʻqituvchisi, 
Navoiy viloyati

Tleuova Dilbar Abduraxmanovna 
— Moʻynoq tumanidagi ixtisoslashtirilgan 
umumiy oʻrta taʼlim maktabining mate
matika fani oʻqituvchisi, Qoraqalpogʻiston 
Respublikasi

Xalmurodov Avlakul Kosimovich — 
Shahrisabz tumanidagi “Barkamol avlod” 
bolalar maktabi direktori, Qashqadaryo 
viloyati

Xotamova Munavvar Sayfulloyevna 
— Buxoro shahridagi 12-ixtisoslashtiril­
gan umumiy oʻrta taʼlim maktabining ing
liz tili fani oʻqituvchisi, Buxoro viloyati

Shodiyeva Muhabbat Aminovna — 
Sherobod tumanidagi 8-bolalar musiqa 
va sanʼat maktabining dutor sinfi oʻqituv
chisi, Surxondaryo viloyati

Shodmonaliyeva Muxayyo Baxo-
dirovna — Izboskan tumanidagi “Lider­

lar maktabi” nodavlat taʼlim muassasasi 
taʼsischisi, matematika fani oʻqituvchisi, 
Andijon viloyati

Yusupova Maxpuza Numanovna 
— Namangan muhandislik-texnologiya 
institutining manzarali bogʻdorchilik va 
koʻkalamzorlashtirish kafedrasi profes­
sori, Namangan viloyati

“Sogʻlom turmush” 
medali bilan

Axadova Sanoat Xabibovna — Sa­
marqand tumanidagi 43-umumiy oʻrta 
taʼlim maktabining tojik tili va adabiyoti 
fani oʻqituvchisi, Samarqand viloyati

Berdiyeva Shaxnoza Ergashevna — 
Sharof Rashidov tumanidagi 23-umumiy 
oʻrta taʼlim maktabining musiqa fani 
oʻqituvchisi, Jizzax viloyati

Vaxabov Abduxamid — Fargʻona 
viloyati Chim ustida xokkey federatsiyasi 
ijrochi direktori, murabbiysi

Garjiyev Ilmurat Xalmuxammetovich 
— Toʻrtkoʻl tumanidagi 38-umumiy oʻrta 
taʼlim maktabining jismoniy tarbiya fani 
oʻqituvchisi, Qoraqalpogʻiston Respublikasi

Ismoilova Gulnora Samandarovna 
— Andijon shahridagi Abu Ali ibn Sino no­
midagi jamoat salomatligi texnikumining 
maxsus fan oʻqituvchisi, Andijon viloyati

Madrahimova Dildora Mirzaak-
barovna — Oʻzbekiston tumanidagi 
“Yangi umid va ishonch” oilaviy bolalar 
uyi rahbari, Fargʻona viloyati

Sagitov Mirxan Mirgaziyan — Tosh­
kent shahridagi “Tashkent Runners” yu­
guruvchilar jamiyati rahbari

Tursunova Marhabo Teshayevna — 
Vobkent tumanidagi 1-maktabgacha taʼlim 
tashkiloti defektologi, Buxoro viloyati

Tursunova Munavar Ergashevna — 
Kitob tumanidagi “Zvyozdochki kosmosa” 
nodavlat maktabgacha taʼlim tashkiloti 
rahbari, Qashqadaryo viloyati

“Shuhrat” medali bilan

Abdrasuliyeva Arzayim Sabirba
yevna — Qonlikoʻl tumanidagi 18-ixtisos
lashtirilgan umumiy oʻrta taʼlim makta­
bining kimyo fani oʻqituvchisi, Qoraqal­
pogʻiston Respublikasi

Abdulakimova Diljaxon Boltayevna 
— Termiz davlat universiteti akademik 
litseyining tarix fani oʻqituvchisi, Surxon
daryo viloyati

Abdullayev Sarvar Ravshanovich —  
Toshkent shahridagi Inha universiteti 
lektori

Abdullayeva Feruza Erkinovna —  
Norin tumanidagi 40-umumiy oʻrta taʼlim 
maktabining tasviriy sanʼat va chizmachilik 
fani oʻqituvchisi, Namangan viloyati

Aliyorov Mansurxon Mashrabovich 
— Pop tumanidagi 11-ixtisoslashtirilgan 
umumiy oʻrta taʼlim maktab-internatining 
fizika fani oʻqituvchisi, Namangan viloyati

Ashiraliyeva Nilufar Ummatkulovna 
— Sirdaryo tumanidagi 71-aqli zaif bolalar 
uchun maktab-internatining texnologiya 
fani oʻqituvchisi, Sirdaryo viloyati

Buryak Yelena Vladimirovna — 
Zarafshon shahridagi 3-ixtisoslashtirilgan 
umumiy oʻrta taʼlim maktabining rus tili va 
adabiyoti fani oʻqituvchisi, Navoiy viloyati

Gayepov Saidjon Utkirovich — Qar­
shi shahridagi 18-koʻzi ojiz bolalar uchun 
ixtisoslashtirilgan maktab-internatining 
matematika fani oʻqituvchisi, Qashqa­
daryo viloyati

Gulomova Dilbarxan Sadikovna — 
Shahrixon tumanidagi 44-ixtisoslashtiril­
gan umumiy oʻrta taʼlim maktabining bio
logiya fani oʻqituvchisi, Andijon viloyati

Doniyorova Aziza Maxmudovna — 
Guliston shahridagi “Intellekt” nodavlat 
maktabgacha taʼlim tashkiloti rahbari, 
Sirdaryo viloyati

Dushayeva Zamira Pirnazarovna 
— Jomboy tumanidagi 17-maktabgacha 
taʼlim tashkiloti tarbiyachisi, Samarqand 
viloyati

Jaxonov Mexriddin Jamolivich — 
Kattaqoʻrgʻon tumanidagi 2-umumiy oʻr­
ta taʼlim maktabining ona tili va adabiyot 
fani oʻqituvchisi, Samarqand viloyati

Ibragimov Azizbek Isroilovich — 
Olmaliq shahridagi “Buxoro maktabi” 

nodavlat taʼlim muassasasi rahbari, tarix 
fani oʻqituvchisi, Toshkent viloyati

Kim Vitaliy Nikolayevich — Mirobod 
tumanidagi “Mates” nodavlat taʼlim 
muassasasi taʼsischisi, ingliz tili fani 
oʻqituvchisi, Toshkent shahri

Qaxorova Shahnoza Sunnatillayev-
na — Navoiy shahridagi Prezident mak
tabining ingliz tili fani oʻqituvchisi, Navoiy 
viloyati

Qilichov Neʼmatjon Yuldashovich 
— Xiva shahridagi 121-koʻzi ojiz bolalar 
uchun ixtisoslashtirilgan maktab-interna­
tining ona tili va adabiyot fani oʻqituvchisi, 
Xorazm viloyati 

Nazirov Xolimboy Nishonovich —  
Mirzo Ulugʻbek nomidagi ixtisos
lashtirilgan maktabning fizika fani oʻqitu­
vchisi, Toshkent shahri

Ramazonova Gulnoz Xalilovna — 
Buxoro tumanidagi 9-umumiy oʻrta taʼlim 
maktabining ona tili va adabiyot fani 
oʻqituvchisi, Buxoro viloyati

Raximov Xaitmurat Usmanovich 
— Chiroqchi tumanidagi 124-ixtisos
lashtirilgan umumiy oʻrta taʼlim maktabin­
ing kimyo fani oʻqituvchisi, Qashqadaryo 
viloyati

Raximova Xurzoda Kamulovna — 
Chirchiq shahridagi kasb-hunar makta­
bining maxsus fan oʻqituvchisi, Toshkent 
viloyati

Raxmatov Mirolim Toʻxtayevich 
— Gʻijduvon tumanidagi “The school of 
mathematical academy” nodavlat taʼlim 
muassasasi rahbari, ona tili va adabiyot 
fani oʻqituvchisi, Buxoro viloyati

Sattarova Xolida Azadovna — Xonqa 
tumanidagi 1-kasb-hunar maktabining ish­
lab chiqarish taʼlimi ustasi, Xorazm viloyati

Soataliyeva Matluba Murodovna 
— Chortoq tumanidagi 4-maktabgacha 
taʼlim tashkiloti tarbiyachisi, Namangan 
viloyati

Subonova Guzal Uktamovna — 
Paxtakor sanoat texnologiyalari texniku­
mining maxsus fan oʻqituvchisi, Jizzax 
viloyati

Sultanova Odina Gʻopurovna — 
Bekobod shahridagi ixtisoslashtirilgan 
umumiy oʻrta taʼlim maktabining fizika 
fani oʻqituvchisi, Toshkent viloyati

Umarova Feruza Abidinovna — 
Olmazor tumanidagi ixtisoslashtirilgan 
umumiy oʻrta taʼlim maktabining informa­
tika fani oʻqituvchisi, Toshkent shahri

Oʻrmonov Neʼmatillo Maxame
dovich — Xoʻjaobod tumanidagi 
26-umumiy oʻrta taʼlim maktabining tex­
nologiya fani oʻqituvchisi, Andijon viloyati

Xidoyatova Nargiza Sadiqjonovna 
— Yunusobod tumanidagi 5-umumiy oʻrta 
taʼlim maktabi direktori, Toshkent shahri

Xudayorov Hamza Murtazovich 
— Guliston shahridagi Prezident mak
tabining kimyo fani oʻqituvchisi, Sirdaryo 
viloyati

Xolbutayeva Muqaddas Mamat-
muratovna — Jizzax politexnika ins
tituti akademik litseyining biologiya fani 
oʻqituvchisi, Jizzax viloyati

Xolmirzayev Sardor Zafar oʻgʻli — 
Shoʻrchi tumanidagi 125-koʻzi ojiz bolalar 
uchun ixtisoslashtirilgan maktab-interna­
tining matematika fani oʻqituvchisi, Sur
xondaryo viloyati

Xolmurzayev Xayotjon Kirgizbaye
vich — Fargʻona tumanidagi “Le Crayon” 
nodavlat taʼlim muassasasi taʼsischisi, 
kimyo fani oʻqituvchisi, Fargʻona viloyati

Xudoynazarov Ilyos Abdurasu-
lovich — Toshkent shahridagi Prezident 
maktabining kimyo fani oʻqituvchisi

Shaymardanova Gavxar Egamberdi-
yevna — Oltinsoy tumanidagi 30-umumiy 
oʻrta taʼlim maktabining biologiya fani 
oʻqituvchisi, Surxondaryo viloyati

Sherqulova Jamila Payanovna 
— Qarshi davlat universitetining mik­
robiologiya va biotexnologiya kafedrasi 
mudiri, Qashqadaryo viloyati

Shodmonova Shaira Saidovna — 
Toshkent davlat pedagogika universite­
tining pedagogika kafedrasi professori

Eshonjonov Jamoldin Baxrom
jonovich — Chust tumanidagi ixtisos
lashtirilgan umumiy oʻrta taʼlim maktabi
ning informatika fani oʻqituvchisi, Naman­
gan viloyati

O‘zbekiston Respublikasi
           Prezidenti                      Sh. MIRZIYOYEV

Toshkent shahri, 
2023-yil 28-sentabr

O‘ZBEKISTON O‘QITUVCHI 
VA MURABBIYLARIGA

Taʼlim-tarbiya sohasida qabul qilgan 
dasturlarimiz asosida keyingi vaqtda 261 
ta yangi oʻrta taʼlim muassasasini qurish, 
2,5 mingta maktabni kengaytirish hiso­
bidan qoʻshimcha 700 mingta oʻquvchi oʻrni 
yaratilganini taʼkidlash lozim.

Bu yil xorijdan taklif etilgan 500 nafar 
chet tili mutaxassisi maktablarimizda ish 
boshladi. Kelgusi yillarda ularning sonini 3 
barobar oshiramiz, 10-11-sinflarda bir qa­
tor fanlarni oʻquvchilarning tanlovi asosida 
chuqurlashtirib oʻqitishni yoʻlga qoʻyamiz.

Taʼlim sohasi xodimlarining oʻrtacha ish 
haqi 2 barobar koʻpaytiriladi. Ming nafar 
tarbiyachi va oʻqituvchilar xorijiy mamlakat­
larga malaka oshirish va stajirovkaga yubo­
riladi. Oʻqituvchilarni ishga qabul qilish, 
ularning malakasini oshirish va toifa berish 
tizimi ham takomillashtiriladi. Biz farzand­
larimizni milliy gʻurur, Vatanga muhabbat, 
umuminsoniy qadriyatlarga hurmat ruhida 
tarbiyalashga bundan buyon ham ustuvor 
ahamiyat qaratamiz.

Qadrli doʻstlar!
Bugungi kunda mamlakatimizda mak­

tab taʼlimini qoʻllab-quvvatlash va rivoj
lantirish umummilliy harakatga aylanib 
bormoqda. Xususan, navoiylik Abdu­
karim Saksonov, samarqandlik Quyosh 
Haqberdiyev, Ilhom Rustamov, buxorolik 
Oybek Namozov, qashqadaryolik Nurbek 
Ergashev kabi oʻnlab tadbirkorlarimiz oʻz 
hududlarida yangi maktablar qurgani, 
taʼlim dargohlarini kapital rekonstruksiya 
qilib, zamonaviy asosda jihozlab bergani, 
ohangaronlik oqsoqol shoirimiz Barot ota 
Isroilov esa hovlisida kutubxona ochib, 

uni oʻz hisobidan 10 mingta kitob bilan 
taʼminlab, bu maʼrifat maskanini qishloq 
oʻquvchilariga sovgʻa qilgani har qancha 
tahsinga sazovor.

Saflari tobora koʻpayib borayotgan 
mana shunday insonlar siymosida biz jadid 
bobolarimizning munosib davomchilarini, 
ularning ushalayotgan orzu va intilishlarini, 
Uchinchi Renessansning mustahkam poy­
devorini koʻramiz.

Imkoniyatdan foydalanib, bunday fidoyi, 
saxovatli yurtdoshlarimizga samimiy min­
natdorlik bildiraman.

Muhtaram yurtdoshlar!
Taraqqiyotimiz dasturi boʻlmish 

“Oʻzbekiston — 2030” strategiyasida siz
lar bilan birga taʼlim tizimini yanada rivojlan­
tirish boʻyicha yangi maqsad va rejalarni 
belgilab oldik.

Ana shu ustuvor vazifalarni amalga oshi
rish, Vatanimizning taqdiri va kelajagi uchun 
masʼuliyatni zimmasiga olishga qodir yangi 
avlodni tarbiyalash barchamizdan katta 
kuch-gʻayrat, azmu shijoat bilan mehnat 
qilishni talab etadi.

Mana shunday sharafli vazifani ado 
etishda men siz, muhtaram ustoz va mu­
rabbiylarga har tomonlama yordam va 
koʻmak berishga tayyor ekanimni yana bir 
bor izhor etib, barchangizga sihat-salomat­
lik, baxt-u saodat, olijanob faoliyatingizda 
ulkan muvaffaqiyatlar, xonadonlaringizga 
fayz-u baraka tilayman.

Hamisha sogʻ-omon boʻling, muhtaram 
ustozlar!

Shavkat MIRZIYOYEV,
O‘zbekiston Respublikasi 

Prezidenti

UZOQ MUDDATLI HAMKORLIKNING 
UMUMMINTAQAVIY AHAMIYATGA 
EGA USTUVOR YO‘NALISHLARI 

KO‘RIB CHIQILDI
Madaniy-gumanitar almashinuvni rivoj

lantirish, fan va taʼlim sohalarida qoʻshma 
dasturlarni amalga oshirishdan ikki tomon 
ham manfaatdor ekani qayd etildi.

Mintaqaviy xavfsizlikni taʼminlash yu­
zasidan, shu jumladan, Afgʻonistondagi 
vaziyatning rivojlanishi nuqtayi nazaridan 
fikr almashildi.

Uchrashuv yakunida Oʻzbekiston Res
publikasi Prezidenti Shavkat Mirziyoyev 
Germaniya Federal Kansleri Olaf Sholsni 
rasmiy tashrif bilan mamlakatimizga kelish­
ga taklif etdi.

Oʻzbekiston Respublikasi Prezidenti 
Shavkat Mirziyoyev Germaniya iqtisodiyoti 
Sharqiy qoʻmitasi shafeligida tashkil etilgan 
Iqtisodiy forum ishida ishtirok etdi.

Tadbirda Qozogʻiston Respublikasi 
Prezidenti Qosim-Jomart Toqayev, Qirgʻiz 
Respublikasi Prezidenti Sadir Japarov, 
Tojikiston Respublikasi Prezidenti Emo­
mali Rahmon, Turkman xalqining milliy 
yetakchisi, Turkmaniston Xalq Maslahati 
Raisi Gurbanguli Berdimuhamedov ham 
qatnashdi.

Germaniya tomonidan alohida top­
shiriqlar boʻyicha federal vazir, Federal 
Kansler devoni rahbari Volfgang Shmidt, 
Iqtisodiyot va iqlimni muhofaza qilish fede
ral vazirligi davlat kotibi Udo Filipp, Ger­
maniya iqtisodiyoti Sharqiy qoʻmitasi raisi 
Katrina Klaas-Myulxoyzer ishtirok etdi.

Bundan tashqari, forum ishida “CLAAS”, 
“Siemens Energy”, “Knauf”, “Linde”, “Pa­
penburg”, “BayWa”, “WILO”, “IPEX-Bank”, 
“Commerzbank”, “AKA”, “Mangold Consul
ting”, “Deutsche Bahn”, “DB E.C.O.”, “Euler 
Hermes”, “Ernst Klett”, “SMS Group”, 
“Deutsche Bank”, “Evonik Industries”, 
“John Deere”, “BASF”, “Airbus” kabi Ger­
maniyaning yetakchi kompaniya va bankla­
ri rahbarlari qatnashdi.

Oʻzbekiston yetakchisi bugungi tadbir 
Germaniya biznesida Markaziy Osiyo mam­
lakatlari bozoridagi faoliyatini kengaytirishga 
qiziqish ortib borayotganidan dalolat ekanini 
katta mamnuniyat bilan qayd etdi.

Investitsiyaviy, innovatsiyaviy va tex­
nologik hamkorlik masalalari, yuqori tex­
nologik tarmoqlarda, shuningdek, “yashil” 
energetika, xomashyo resurslarini chuqur 
qayta ishlash, logistika va transport, kadrlar 
tayyorlash boʻyicha kooperatsiya loyihala­
rini amalga oshirish istiqbollari koʻrsatib 
oʻtildi.

— Biz sizlar bilan birgalikda mam­
lakatimiz iqtisodiyotining yetakchi tarmoqla­
rini modernizatsiya qilish boʻyicha katta ish 
olib bormoqdamiz, samarali qoʻshilgan qiy­
mat zanjirlari va minglab yangi ish oʻrinlarini 
yaratmoqdamiz. Biz ochiq muloqot uchun 
yangi maydonlar va doimiy platformalar 
paydo boʻlishidan manfaatdormiz, — dedi 
Prezidentimiz.

Keyingi yillarda Oʻzbekiston bilan Ger­
maniya oʻrtasidagi savdo-iqtisodiy va inves­
titsiyaviy munosabatlar rivojlanib borayot­
gani mamnuniyat bilan qayd etildi. Qoʻsh­
ma loyiha va korxonalar soni ikki barobar 
koʻpaydi.

— Barchangiz koʻp qirrali Oʻzbekiston 
— Germaniya munosabatlarini rivojlantirish 
uchun haqiqatda katta hissa qoʻshyapsiz, 

loyihalaringiz esa uzoq muddatli muvaf­
faqiyatli hamkorlikka misol boʻla oladi. Men 
buni juda qadrlayman, — dedi davlatimiz 
rahbari.

Mamlakatimiz yetakchisi Germaniya 
kompaniyalari bilan hamkorlikni yanada 
kengaytirishning ustuvor jihatlariga toʻx­
talib, qator istiqbolli yoʻnalishlarni koʻrsatib 
oʻtdi.

Bu, eng avvalo, kooperatsiyani rivoj
lantirish hamda Germaniya kompaniya
larining Oʻzbekistondagi faoliyatini kengay
tirishdir. Davlatimiz rahbari xaridorgir sa­
noat mahsulotlarini ishlab chiqarish uchun 
katta imkoniyatlar mavjudligini taʼkidladi.

Mintaqaviy loyihalarni qoʻllab-quvvatlash 
maqsadida Prezidentimiz Oʻzbekistonda 
Germaniya yetakchi ishlab chiqaruvchila
rining yuqori sanoat texnologiyalari boʻ
yicha Markaziy Osiyo koʻrgazmasini oʻtka­
zish taklifini bildirdi.

Sheriklikning eng muhim yoʻnalishlari­
dan biri — “yashil” energetika. Oʻzbekiston 
rahbari muqobil energetikani rivojlantirish 
borasida germaniyalik hamkorlar bilan mu­
vaffaqiyatli tajriba va istiqbolli kooperatsiya 
loyihalari borligini taʼkidladi.

Mintaqa darajasida “yashil” iqtisodi­
yot loyihalarini amalga oshirish uchun 
Germaniya muhandislik-loyihalashtirish 
markazlari va sanoat xoldinglari bilan ham­
korlik dasturini ishlab chiqish va qabul qilish 
taklif etildi.

Prezidentimiz eng muhim xomashyo 
resurslari sohasida ularni qayta ishlashga 
ilgʻor texnologik yechimlarni jalb qilish va 
sanoat mahsulotlarining eksportini tashkil 
etish boʻyicha qoʻshma loyihalar muhimli
gini qayd etdi.

Oziq-ovqat xavfsizligi masalalariga alo­
hida eʼtibor qaratildi.

— Markaziy Osiyo ichki ehtiyojlarni toʻliq 
taʼminlash va Yevropa mamlakatlariga si­
fatli oziq-ovqat mahsulotlarini eksport qilish 
uchun zarur salohiyatga ega, — dedi dav­
latimiz rahbari.

Shu maʼnoda, yurtimiz qishloq va suv 
xoʻjaligi sohalariga Germaniya kompaniya
larining energiya samarador va raqamli 
texnologiyalarini jalb qilishga tayyor ekani 
taʼkidlandi. 

Oziq-ovqat sohasida qoʻshma mintaqa­
viy tadbirlar oʻtkazish taklif qilindi.

Prezidentimiz transport va logistika 
borasidagi hamkorlikka ham toʻxtaldi. 
Markaziy Osiyoni Yevropa bilan bogʻlay­
digan samarali yoʻnalishlarni rivojlantirish 
muhimligi qayd etildi. Transport loyihala
rini ekspertiza jihatidan qoʻllab-quvvatlash 
uchun Germaniyaning yetakchi tashkilot va 
kompaniyalari mutaxassislarini jalb qilish 
taklifi bildirildi. 

Malakali mutaxassislarni tayyorlash 
borasidagi tashabbuslarni qoʻllab-quvvat­
lash koʻp qirrali Oʻzbekiston — Germani­
ya hamkorligini rivojlantirishning muhim 
yoʻnalishi sifatida qayd etildi.

Yakunda davlatimiz rahbari Oʻzbekis
tondagi ishbilarmonlik tashabbuslari va 
qoʻshma investitsiya loyihalariga har to­
monlama koʻmaklashishga tayyorligini tas­
diqlab, Markaziy Osiyo Germaniya biznesi 
uchun katta imkoniyatlar mintaqasi ekanini 
taʼkidladi.

Dolzarb mavzu

Davlatimiz rahbari tashabbusi bilan 
respublikamiz suv xoʻjaligi sohasini kom­
pleks rivojlantirish, mavjud suv resurs­
laridan oqilona foydalanish, jumladan, 
raqamli va tejamkor texnologiyalarni 
keng joriy etishga alohida eʼtibor qaratilib, 
bu borada muayyan natijalarga erishil
moqda.  

Markaziy Osiyoda suv taqchilligi 
muammosi chuqurlashib bormoqda. 
Oxirgi 30 yilda mintaqada havo harorati bir 
yarim darajaga koʻtarildiki, bu — dunyo
dagi oʻrtacha isishdan ikki karra koʻpdir. 
Buning natijasida daryo va soylarimizni 
shakllantiradigan muzliklar umumiy may­
donining qariyb uchdan bir qismi erib ket­
di. Agar shu tendensiya davom etadigan 
boʻlsa, yaqin yigirma yilda ikki yirik daryo 
— Amudaryo va Sirdaryo oqimi hozir­
gidan 15 foizga qisqarishi mumkin. Shun­
day boʻlgan taqdirda, aholi jon boshiga 
suv bilan taʼminlanish darajasi va qishloq 
xoʻjaligi ekinlari hosildorligi hozirgidan 25 
foizga kamayib ketadi. 

Bular shunchaki raqamlar emas, bu 
yerda yashovchi xalqlarning taqdiri, faro­
vonligiga bevosita daxldor koʻrsatkichlar. 
Hisob-kitoblarga qaraganda, Markaziy 
Osiyoning ayrim hududlarida 2040-yilga 
borib, suv resurslariga boʻlgan ehtiyoj 
uch barobar oshadi. Vaqt oʻtishi bilan 
iqtisodiy zarar yalpi mintaqaviy mahsulot­
ning 11 foiziga yetishi mumkin. BMT ho­
zirning oʻzidayoq mintaqa davlatlari suv 
resurslari taqchilligi va undan samarasiz 
foydalanish oqibatida yiliga 2 milliard 
dollargacha mablagʻ yoʻqotayotganidan 
ogohlantirmoqda. 

Shu bois, vaqtida taʼsirchan choralar 
koʻrilmasa, suv taqchilligining oqibat­
lari Markaziy Osiyodagi ijtimoiy-iqti­
sodiy barqarorlikka jiddiy putur yetkaz
ishi muqarrarligini hisobga olgan hol­
da, Prezidentimiz tomonidan xalqaro 
minbarlarda yangi tashabbuslar ilgari 
surilyapti. 

Davlatimiz rahbari joriy yil 19-sen­
tabr kuni BMT Bosh Assambleyasining 
78-sessiyasidagi nutqida Markaziy Osi
yoda suv resurslari taqchilligi bilan bogʻliq 
masalaga alohida urgʻu berdi. Vaziyatdan 
kelib chiqqan holda, Birlashgan Mil-
latlar Tashkiloti Bosh kotibining Suv 
resurslari boʻyicha maxsus vakili la­
vozimi taʼsis etilishini qoʻllab-quvvatlagan 
holda, Markaziy Osiyo suvni tejaydigan 
texnologiyalar platformasini yaratish 
jarayonida “Birlashgan Millatlar Tash-
kiloti — suv resurslari” mexanizmini 
ishga solib, eng ilgʻor texnologiyalarni 
jalb etish va tatbiq qilish tarafdori ekani­
ni taʼkidladi. Bu oʻz oʻrnida Oʻzbekiston 
Markaziy Osiyoning suvni tejaydigan 
texnologiyalar platformasini yaratishda 
tashabbuskor boʻlishini, shu bilan birga, 
jarayonga xalqaro hamjamiyatni ham jalb 
etishdan manfaatdor ekanini anglatadi. 

Mintaqadagi qoʻshni davlatlar bilan 
nizo yoki ziddiyatlar yuzaga kelgan taqdir­
da transchegaraviy daryolar suvidan 
foydalanishda qanchalik mashaqqat va 
muammolar paydo boʻlishini yaqin ta
rixda boshdan oʻtkazdik. Markaziy Osiyo 
tinchligiga tahdid soluvchi tashqi taʼsirlar 
ham suvni richag sifatida ishlatishga urin­
gan holatlar boʻldi.  

Prezidentimizning qoʻshni davlatlar 
bilan doʻstona munosabatlarni yoʻlga qoʻ
yishi natijasida ziddiyatlar barham topib, 
suv boʻyicha muammolar ham yechil
moqda. 

Tashkil etilganiga 30 yil toʻlgan Orolni 
qutqarish xalqaro jamgʻarmasi bugungi 
kunga kelib, suv va ekologiya sohasida 
mintaqaviy hamkorlikning eng muhim 
platformasiga aylandi. Global iqlim 
oʻzgarishlari oqibatida vujudga kelayot­
gan yangi xavf va tahdidlar sharoitida 
jamgʻarmaning oʻrni hamda ahamiyati 
yanada ortib bormoqda.

Joriy yil 15-sentabr kuni Prezidentimiz 
Orolni qutqarish xalqaro jamgʻarmasi 
taʼsischi davlatlari rahbarlari kengashi 
majlisida mazkur tuzilma doirasida uzoq 
muddatli istiqbolga moʻljallangan kelishil­
gan yangi qarorlarni ishlab chiqish va 
amalga oshirish tashabbusini ilgari surdi.  

Bugungi kun ruhidan kelib chiqib, 
Orolni qutqarish xalqaro jamgʻarmasining 
huquqiy asoslarini yanada takomillashti
rish va institutsional mexanizmlarini mo
dernizatsiya qilish zarurligi eʼtirof etildi. 
Oʻzbekiston jamgʻarmaning asosiy hujjat­
lari va bitimlarini xatlovdan oʻtkazish, 
jumladan, 1990-yillarda qabul qilingan 
Jamgʻarma nizomini qayta koʻrib chiqish, 
amaldagi tuzilma faoliyatini birgalikda 
tahlil qilish, jamgʻarmaning faoliyati ham­
da hamkorlik masalalarini aniq tartibga 
soluvchi “Qoida va tartib-taomillar”ni ish­
lab chiqish tarafdori ekani taʼkidlandi.  

Albatta, jamgʻarmani rivojlantirish va 
isloh etish jarayonlarini tarmoqlararo ta
moyil asosida, yaʼni zamonaviy ekologik 
tahdidlarni hisobga olgan holda, “suv 
— energetika — oziq-ovqat” tartibidagi 
kompleks yondashuvlar negizida amalga 
oshirish maqsadga muvofiq. 

Shu bilan birga, jamgʻarmaning asosiy 
hujjatlarida transchegaraviy daryolar suv 
resurslarini boshqarish va foydalanish 
sohasida umumeʼtirof etilgan meʼyorlar, 
prinsiplar va oʻzaro majburiyatlar ham oʻz 
ifodasini topishi kerak. 

Prezidentimiz jamgʻarmaning amal
dagi tuzilmalari samarasini kadrlar va 
texnik salohiyatni kuchaytirish, kompe­
tensiyani kengaytirish hisobidan tubdan 
oshirish kerakligiga urgʻu berdi. 

Suv va boshqa tabiiy resurslardan 
tejab-tergab foydalanish madaniyatini 
shakllantirish, maxsus dasturni qabul 
qilgan holda, yoshlar tashabbuslari va 

startaplarini qoʻllab-quvvatlash masa
lalarida yoshlar bilan ishlashni min
taqaviy darajada tashkil etishga alohida 
eʼtibor qaratish tashabbusi, shubhasiz, 
kengash majlisidagi eng kreativ taklif 
boʻldi, desak yanglishmaymiz. 

Sababi, suv va boshqa tabiiy resurs
larni tejash madaniyatini oʻsib kelayotgan 
yoshlar ongiga singdirmasdan turib, bu 
borada toʻlaqonli natijaga erishib boʻl­
maydi. 

Yangi Oʻzbekistonning taraqqiyot 
strategiyasi doirasida suvni tejash boʻyi
cha milliy dastur ishlab chiqilishi, suvni 
tejash sohasini jamgʻarma faoliyatining 
ustuvor yoʻnalishlaridan biri sifatida bel­
gilab, bu borada hamkorlikni kuchayti
rish, kelgusi yili Samarqandda oʻtkazilishi 
rejalashtirilayotgan Xalqaro iqlim forumi 
doirasida jahondagi yetakchi kompani­
yalarning suvni tejash borasidagi tex­
nologiyalari koʻrgazmasini tashkil etish 
rejalari haqida bayonotlar davlatimiz rah­
bari mintaqa xalqlarining tashvishi bilan 
yashayotgani, suv masalasida qoʻshnilar­
ni faol hamkorlikka daʼvat etayotganini 
tasdiqlaydi.  

Afgʻoniston “Qoʻshtepa” kanali quri
lishini boshlagani bu yil ijtimoiy tarmoq
larda eng koʻp muhokamaga sabab boʻl­
gan mavzulardan biriga aylandi. Xavotir­
larga asos bor, yangi kanalning ishga 
tushirilishi Markaziy Osiyodagi suvdan 
foydalanish tartibi va muvozanatini tub­
dan oʻzgartirib yuborishi mumkin. Qoʻsh­
ni davlatning Amudaryo suvidan foyda­
lanish uchun yangi ishtirokchi sifatida 
maydonga chiqishi ancha yillardan beri 
kutilayotgan boʻlib, mamlakat ichkarisida 
barqarorlik oʻrnatilishiga bevosita bogʻliq. 

Prezidentimiz “Qoʻshtepa” kanalining 
qurilishi va uning Amudaryo suvidan foy­
dalanish tartibiga taʼsiri bilan bogʻliq bar­
cha jihatlarni mintaqadagi tadqiqot ins
titutlarini jalb etgan holda oʻrganish boʻ
yicha Qoʻshma ishchi guruhini shakllan
tirish tashabbusini ilgari surdi. Afgʻoniston 
vakillarini suv resurslaridan birgalikda 
foydalanish boʻyicha mintaqaviy muloqot­
ga jalb etish masalasini koʻrib chiqishni 
taklif etdi. 

Shu bilan birga, ichki siyosatda ham 
kelgusida kutilayotgan suv tanqisligini 
yumshatish boʻyicha kompleks cho­
ra-tadbirlar tashabbusi ilgari surilmoq­
da. Kelgusi 7 yilda mamlakatning aso­
siy rivojlanish yoʻnalishlarini belgilab 
beruvchi muhim dasturulamal hujjat 
boʻlgan “Oʻzbekiston — 2030” strate­
giyasi bunga yaqqol misoldir. Beshta 
ustuvor yoʻnalish boʻyicha 100 ta 
muhim maqsad aks etgan strategi-
yaning 3-yoʻnalishi suv resurslarini 
tejash va atrof-muhitni muhofaza 

qilishga bagʻishlangani suvchilarga 
ham ulkan masʼuliyat yuklaydi.

Strategiyada suv ishlatish samarador­
ligini 25 foizga oshirish, qishloq xoʻjaligi 
ekinlarini sugʻorishda suv tejaydigan tex­
nologiyalar bilan qamrab olingan yerlar
ning umumiy maydonini 2 million gektar­
gacha, shu jumladan, tomchilab sugʻorish 
texnologiyasini 600 ming gektargacha 
yetkazish vazifasi qoʻyildi. 

Amudaryo va Sirdaryo havzalari suv 
resurslaridan kompleks foydalanish va 
ularni muhofaza qilish sxemalariga mu­
vofiq, Oʻzbekiston uchun oʻrtacha koʻp 
yillik suv olish limiti 64 milliard kub metr­
ni tashkil etadi. Muzliklarning va yirik 
daryolar havzalarida, kichik daryo va 
soylarda suv sarfining kamayib borayot­
gani tufayli oxirgi yigirma besh-oʻttiz yilda 
respublikamizning suv olish miqdori ka­
mayib borib, yiliga oʻrtacha 51-53 milliard 
kub metrga tushib qolgan.

Hech kimga sir emas, Oʻzbekiston foy­
dalanadigan suv resurslarining 90 foizi 
qishloq xoʻjaligida sarflanadi. Suv taqchil­
ligi bilan bogʻliq vaziyatni eʼtiborga olib, 
har yili qishloq xoʻjaligi sohasida kamida 
7 milliard kub metr suvni tejash choralari 
koʻrilyapti. Oʻtgan sakkiz oyni hisob-kitob 
qiladigan boʻlsak, 5,2 milliard kub metr 
miqdorida suv resurslari iqtisod qilinishi­
ga erishildi.

Jumladan, suv tejovchi texnologi­
yalarni joriy qilish hisobidan 1,7 mil­
liard kub metr, irrigatsiya tarmoqlarida 
taʼmirlash-tiklash tadbirlarini oʻtkazish 
hisobidan 1,4 milliard kub metr, AKT va 
raqamli texnologiyalarni joriy etish hiso­
bidan 0,4 milliard kub metr, suv kam talab 
qiladigan ekinlar ulushini koʻpaytirish va 
sholini intensiv usulda ekish hamda ekin 
maydonlarida qoʻshimcha agrotexnik 
tadbirlarni amalga oshirish hisobidan 1,7 
milliard kub metr miqdorida suv tejaldi. 
Kuzgi boshoqli don ekinlarini sugʻorish, 
shoʻr yuvish tadbirlarida suvdan samarali 
foydalanish orqali yil oxirigacha yana 2 
milliard kub metr suv iqtisod qilinishiga 
erishiladi. 

Respublikada jami sugʻoriladigan 
yer maydonlari 4,3 million gektar boʻlib, 
2023-yil sugʻorish mavsumigacha suvni 
tejaydigan texnologiyalar bilan qamrab 
olingan maydonlar 1,2 million gektarga 
yoki sugʻoriladigan yerlarning 28 foiziga 
yetkazildi. Jumladan, 473,5 ming gektar 
maydonda tomchilatib, 44,7 ming gektar­
da yomgʻirlatib, 18 ming gektarda diskret, 
133,9 ming gektar maydonda boshqa 
suv tejovchi sugʻorish tizimlari joriy qilindi 
hamda 569 ming gektar ekin maydonlari 
lazer uskunasi yordamida tekislandi.

“Oʻzbekiston — 2030” strategiyasida 
yana bir ustuvor vazifa sifatida dalalarga 

suv yetkazadigan obyektlarni tadbir­
korlar (fermer xoʻjaliklari va klasterlar) 
boshqaruviga berish belgilangan. Yangi 
tajribaga asosan, Toshkent viloyatining 
Quyi Chirchiq, Sirdaryo viloyatining Sar­
doba va Oqoltin, Qashqadaryo viloyati
ning Kasbi va Nishon, Jizzax viloyatining 
Doʻstlik, Samarqand viloyatining Narpay 
tumanidagi suv xoʻjaligi obyektlari toʻliq 
klaster tashkilotlari boshqaruviga berildi. 

Natijalarni Narpay tumani misolida 
tahlil qiladigan boʻlsak, ilgari tuman suv 
xoʻjaligi tashkilotlari hisobida boʻlgan 53 
kilometr kanal va 271,9 kilometr kollektor 
tarmoqlari hamda 8 ta nasos stansiyasini 
davlat-xususiy sheriklik shartlari asosida 

10 yil muddatga “Maroqand Sifat” MCHJ 
oʻz boshqaruviga oldi. Loyiha doirasida 
investitsiya majburiyatlari toʻliq bajarilishi 
hisobiga 10 yilda 121,8 million kilovatt-
soat elektr energiyasi yoki 97,4 milliard 
soʻm davlat budjet mablagʻi iqtisod qili
nishi koʻzda tutilgan. Strategiya doirasida 
bir tumandagi suv xoʻjaligi obyektlarini 
toʻliq xususiy sherik boshqaruviga berish 
amaliyoti keng davom ettiriladi. 

Qoʻshni davlatlar bilan suv resurslarini 
integrallashgan holda boshqarish, trans­
chegaraviy suv resurslari va davlatlararo 
suv xoʻjaligi obyektlaridan birgalikda foy­
dalanish masalalarida faol ikki tarafla­
ma manfaatli hamkorlikni davom ettirish 
zarurligi ham ushbu muhim hujjatda oʻz 
aksini topgan. 

Joriy yil 22-iyunda Oʻzbekiston Res
publikasi Suv xoʻjaligi vazirligi, Qozogʻis­
ton Respublikasi Ekologiya, geologiya va 
tabiiy resurslar vazirligi hamda Tojikiston 
Energetika va suv resurslari vazirligi oʻr­
tasida “Baxri tojik” suv omborini 2023-yil 
iyun-avgust oylarida ishlatish boʻyicha 
uch tomonlama bayonnoma imzolandi va 
bu vegetatsiya davrini muvaffaqiyatli oʻt­
kazishga xizmat qildi.

2023-yil 21-avgust kuni Qirgʻiz Res
publikasining Issiqkoʻl viloyati Choʻk-Tal 
qishlogʻida Oʻzbekiston Respublikasi Suv 
xoʻjaligi vazirligi va Qirgʻiz Respublikasi 
Qishloq xoʻjaligi vazirligi huzuridagi Suv 
xoʻjaligi xizmati oʻrtasidagi qoʻshma suv 
xoʻjaligi komissiyasining uchinchi yigʻi
lishi oʻtkazildi hamda Davlatlararo suv 
manbalaridan suv olish reja-jadvallarini 
kelishish va tasdiqlash kabi masalalar 
muhokama qilindi. Turkmaniston tomoni 

bilan ham Amudaryo suvidan foydalanish 
boʻyicha muloqotlar samarali kechmoq­
da. 

Oʻzbekiston — Markaziy Osiyo min
taqasida irrigatsiya tarmogʻi eng rivoj
langan va yirik suv xoʻjaligi infratuzilma­
siga ega davlat. Yanvar-avgust oylarida 
irrigatsiya obyektlarini qurish va rekon­
struksiya qilish boʻyicha 415 milliard 
soʻm mablagʻ oʻzlashtirilib, 186 kilometr 
kanal, 31 kilometr lotok tarmoqlari, 5 ta 
gidrotexnika inshooti va boshqa koʻplab 
obyektlarni qurish hamda rekonstruksiya 
qilish ishlari bajarildi. 

Melioratsiya yoʻnalishida 183 kilometr 
ochiq hamda 129 kilometr yopiq-yotiq 
kollektor drenaj tarmoqlari, 21 ta gidro­
texnika inshooti va boshqa obyektlarda 
qurilish-montaj ishlari yakuniga yetkazildi. 
Qariyb 3 ming 780 kilometr xoʻjaliklararo 
sugʻorish tarmoqlari tozalanib, ulardagi 3 
ming 695 dona gidrotexnika inshooti va 
3 ming 630 dona gidropost taʼmirlandi. 
Natijada 380 ming gektar sugʻoriladigan 
yerlarning suv taʼminoti yaxshilandi.

Yil boshidan buyon 3 ming 195 ta suv 
xoʻjaligi obyektida “Aqlli suv”, 44 ta nasos 
stansiyasida suvni onlayn nazorat qilish 
qurilmasi hamda 1 ming 566 ta meliorativ 
kuzatuv qudugʻida “Dayver” qurilmasi oʻr­
natilib, 10 ta yirik suv xoʻjaligi obyektining 
boshqaruv jarayoni toʻliq avtomatlashtiril­
di.

Respublikamizdagi sugʻoriladigan 
maydonlarning 60 foizi 1 ming 680 dan 
ziyod nasos stansiyalari va 4 mingdan or­
tiq sugʻorish quduqlari orqali suv ichadi. 
Joriy yilga elektr energiyasidan 7145 
million kilovatt-soat limit ajratilgan boʻlib, 
1-sentabr holatiga koʻra, 5029,7 million 
kilovatt-soat elektr energiyasi ishlatildi. 
Oʻtgan yilning shu davriga nisbatan 150 
million kilovatt-soat elektr energiyasi te­
jaldi. 

Oʻtgan sakkiz oyda xorijiy kreditlar 
hisobidan 45 million dollar investitsiya 
oʻzlashtirildi. Buning natijasida 264 kilo­
metr kanal, 530 ta gidrotexnika inshooti 
rekonstruksiya qilindi, 13 ta yangi nasos 

agregati oʻrnatildi. Davlat-xususiy sherik­
lik boʻyicha 15 ta bitim imzolandi. 300 ta 
nasos stansiyasini boshqaruvga berish 
boʻyicha xususiy tashabbuskorlar bilan 
tegishli hujjatlar tayyorlanmoqda. 

Suv xoʻjaligi sohasiga ilmiy va innovat­
sion ishlanmalarni joriy etish doimiy eʼti­
borda. Bu borada Irrigatsiya va suv muam
molari ilmiy-tadqiqot instituti tomonidan 
hamda “Toshkent irrigatsiya va qishloq 
xoʻjaligini mexanizatsiyalash muhandislari 
instituti” milliy tadqiqot universiteti bilan 
yaqin hamkorlikda ish olib borilyapti.  

Jumladan, suv xoʻjaligi sohasining dol­
zarb muammolari yechimiga qaratilgan 
umumiy qiymati 1,9 milliard soʻmlik 19 ta 
ilmiy-tadqiqot, tajriba-konstruktorlik ishlari 
amalga oshirilmoqda. Davlat ilmiy-texnik 
dasturlari doirasida umumiy qiymati 4,9 
milliard soʻm boʻlgan 2 ta fundamental,  
9 ta amaliy loyiha bajarilyapti. 

Mintaqamiz aholisi soni yildan-yilga 
oʻsmoqda. Bu esa oziq-ovqat mahsulot­
lariga boʻlgan ehtiyojning yanada oshi
shiga, oʻz navbatida, suvga talabning or­
tishiga olib keladi. Mana shunday sharoit­
da Oʻzbekistonda amalga oshirilayotgan 
suv xoʻjaligidagi islohotlar faqat va faqat 
ezgulikka yoʻnaltirilgan. 

Koʻp ming kishilik suvchilar jamoa­
si esa davlatimiz rahbari belgilab ber­
gan yoʻnalishlardan kelib chiqib, oʻzaro 
hamjihatlikda qoʻshni respublikalardagi 
hamkasblarimiz bilan yaqin hamkorlikda 
boʻlish, mavjud suv resurslarini birgalikda 
samarali boshqarish, obihayotdan oqilo­
na foydalanish, resurstejamkor sugʻorish 
usullarini keng tatbiq etish boʻyicha vazi­
falarini sidqidildan ado etmoqda.

Shavkat HAMROYEV, 
suv xo‘jaligi vaziri

suv

Hech kimga sir emas, Oʻzbekiston foydalanadigan 
suv resurslarining 90 foizi qishloq xoʻjaligida 
sarflanadi. Suv taqchilligi bilan bogʻliq 
vaziyatni eʼtiborga olib, har yili qishloq xoʻjaligi 
sohasida kamida 7 milliard kub metr suvni tejash 
choralari koʻrilyapti. Oʻtgan sakkiz oyni hisob-
kitob qiladigan boʻlsak, 5,2 milliard kub metr 
miqdorida suv resurslari iqtisod qilinishiga 
erishildi.

tashvishi
Davlatimiz rahbari BMT minbarida 

yana bir bor dunyo hamjamiyati e’tiborini ushbu masalaga qaratdi

Ariqlarimizda oqayotgan 
zilol suv, quvurlar orqali 
xonadonimizgacha 
yetkazib berilayotgan toza 
obihayot, unumdor va 
serhosil yerlar — bular biz 
uchun katta inoyat. Ana 
shu omillar, qolaversa, 
Amudaryo va Sirdaryo 
havzasida joylashgan 
jonajon diyorimizda 
suvchilarning mashaqqatli 
mehnati evaziga dalalarga 
suv yetkazib berilib, 
ekinlardan moʻl hosil 
olinyapti. Bozorlarimiz 
yil-oʻn ikki oy toʻkin, 
dasturxonimiz noz-
neʼmatlarga toʻla, 
turmushimiz yildan-yilga 
farovonlashib borayotgani 
ham shundan. 

32023-yil 30-sentabr, 200-sonYANGI O‘ZBEKISTON Davr nafasi



MunosabatShukuh

Togʻ-kon sanoati va geologiya vazirligi 
tomonidan 2023-yilning ortda qolgan davri 
mobaynida jami 38 hujjat loyihasi ishlab 
chiqilgan boʻlib, shundan 1 tasi qonun, 7 tasi 
Prezident hujjati, 24 tasi Hukumat hujjati 
hamda 6 ta vazirlik hujjatlari loyihalarini 
tashkil etadi.

Tahlillar va muhokamalar natijasiga koʻra, 
ijro intizomini taʼminlashda yoʻl qoʻygan 
kamchiliklari uchun rahbar va xodimlarga 
nisbatan qatʼiy intizomiy jazo choralari 
belgilangan. Misol uchun, birgina oʻtgan 
yili jami 30 nafar rahbar xodimga nisbatan 
intizomiy jazo choralari, yaʼni 4 ta hayfsan, 26 
ta jarima qoʻllanilgan.

Prezident qarorlari – hayotda va nazoratda

Shu maqsadda aynan togʻ-kon sano­
ati, geologiya sohasini rivojlantirish boʻyi
cha Prezidentimizning 8 ta qarori va 8 ta 
bayoni qabul qilinib, ularda jami 635 dan 
ortiq ustuvor vazifalar belgilangan.

Shuningdek, Vazirlar Mahkamasi to­
monidan sohada amalga oshirilayotgan 
ishlar holati, uni zamonaviy standartlar 
asosida takomillashtirish, yer osti mine
rallaridan yuqori qoʻshilgan qiymatli mah­
sulotlar ishlab chiqarish, yirik investitsiya 
loyihalarini yoʻlga qoʻyish va shu kabi dol­
zarb vazifalar yechimiga qaratilgan 6000 
dan ortiq topshiriq belgilangan.

Ushbu topshiriqlarning mukammal 
ijrosi yer osti boyliklari xalq manfaatlari 
uchun xizmat qilishini taʼminlashda, dav­
latimiz iqtisodiyotini yuksaltirishda juda 
muhim boʻlib, belgilangan maqsadlarga 
erishishda hal qiluvchi oʻrin egallaydi.

Prezidentimizning 2021-yil 10-fevral­
dagi “Qonunchilik hujjatlari ijrosini sama­
rali tashkil etishda davlat boshqaruvi or­
ganlari va mahalliy ijro etuvchi hokimiyat 
organlari rahbarlarining shaxsiy javob­
garligini kuchaytirishga doir qoʻshimcha 
chora-tadbirlar toʻgʻrisida”gi farmoni qa­
bul qilinishi ushbu yoʻnalishning qay da­
rajada muhimligini koʻrsatib berdi.

Farmon bilan qonunchilik hujjatlari va 
topshiriqlarni puxta ishlab chiqish ham­
da qabul qilishning taʼsirchan amaliyotini 
shakllantirish, ularni aniq ijrochilar, keng 
jamoatchilik va aholiga tezkor yetkazish, 
belgilangan vazifalarni samarali amalga 
oshirish boʻyicha shoshilinch hamda tez­
kor choralar koʻrish maqsadida tashkiliy, 

ijro va nazorat faoliyatining yagona tizimi 
yoʻlga qoʻyildi.

Hujjatning yana bir muhim jihati — va­
zirlik, idoralarning ijro intizomi masalala
riga masʼul tarkibiy boʻlinmalari rahbarla­
rini lavozimga tayinlash va undan ozod 
etishni Prezident Administratsiyasining 
tegishli boʻlinmasi bilan kelishilgan holda 
taʼminlash amaliyoti joriy etildi.

Albatta, bu kabi chora-tadbirlar yur­
timiz hayotida sodir boʻlayotgan yangila
nishlar talabi boʻlgan ustuvor vazifalar
ning samarali ijrosini taʼminlashda yuqori 
sifat va belgilangan muddatlarga rioya 
etish nechogʻliq zarurligini belgilaydi.

Shu kabi koʻrilayotgan choralar nati­
jasida, birinchi navbatda, davlat organlari, 
jumladan, Togʻ-kon sanoati va geologiya 
vazirligida ijro intizomi boʻyicha muayyan 
tizim shakllandi. 

Amaldagi tizimga koʻra:
— har kuni devonxona tomonidan 

kun davomida qabul qilingan hujjatlar
ning kunlik harakati toʻgʻrisida maʼlumot 
shakllantirilib, Ijro intizomi boʻlimida tahlil 
qilinadi va natijasi boʻyicha rahbariyatga 
hisobot beriladi;

— nazoratdagi topshiriqlar ijro holati 
avval Ijro intizomi boʻlimida masʼul ijrochi­
lar bilan, hafta oxirida esa vazir kotibiya­
ti rahbari huzurida alohida muhokama 
qilinadi, shuningdek, yangi hafta boshi­
da vazirlik rahbariyati ishtirokida tizimli 
muhokama qilinishi yoʻlga qoʻyiladi;

— vazir rahbarligida oʻtkaziladigan 
apparat yigʻilishlarida markaziy apparat 

tarkibiy boʻlinmalari va tizim korxonalari 
rahbarlarining ijro intizomi boʻyicha shax­
siy masʼuliyati toʻgʻrisida hisobotlarini 
eshitish amaliyoti joriy qilindi;

— ijro muddati keladigan topshiriqlar 
toʻgʻrisida har oyning 25 sanasiga qadar 
keyingi oy topshiriqlari boʻyicha maʼlumot
lar ijrochilarga yana bir marta yetkaziladi;

— topshiriqlar ijrosining amaldagi nati­
jalarini, yaʼni joylardagi samarasini oʻr­
ganish uchun hududlarga maqsadli xiz
mat safarlari hamda ijro intizomini mus­
tahkamlashga qaratilgan oʻquv-semi
narlar tashkil qilinmoqda.

Vazirlikda shakllangan ushbu tizim 
— oʻrta va quyi boʻgʻinda masʼuliyatni 
oshirish, qabul qilinayotgan har bir 
hujjat mazmun-mohiyati, ulardan ku-
tilayotgan amaliy natijalarni joylarda-
gi masʼullarga yetkazish, topshiriqlar 
ijrosini barvaqt taʼminlash kabi me-
zonlarga asoslangan.

Tahlillar va muhokamalar natijasi­
ga koʻra, ijro intizomini taʼminlashda yoʻl 
qoʻygan kamchiliklari uchun rahbar va xo­
dimlarga nisbatan qatʼiy intizomiy jazo 
choralari belgilangan. Misol uchun, birgi­
na oʻtgan yili jami 30 nafar rahbar xodimga 
nisbatan intizomiy jazo choralari, yaʼni 4 ta 
hayfsan, 26 ta jarima qoʻllanilgan.

Ijro intizomi holatini raqamlarda ifoda­
laydigan boʻlsak, “Ijro.gov.uz” tizimi 
boʻyicha bugungi kun holatiga vazirlik­
ka aloqador 327 hujjatda jami 1918 top­
shiriq belgilangan. Shundan, 1575 tasi 
(82 foiz) bajarilgan, 343 tasi muddatida 
amalga oshirilmoqda.

Ushbu yoʻnalishda yana bir muhim 

masala, bu — meʼyoriy-huquqiy hujjatlar 
loyihalarini ishlab chiqish va kelishish.

Bu borada ham muayyan tizim yoʻlga 
qoʻyilib, hujjatlar loyihalari boʻyicha kunlik 
nazorat oʻrnatilgan. Masʼul xodimlarning 
huquqiy, iqtisodiy bilim va koʻnikmalarini 
hamda norma ijodkorligini oshirish maq­
sadida maxsus kurslarga jalb qilib borish 
choralari koʻrilgan.

Togʻ-kon sanoati va geologiya vazirli­
gi tomonidan 2023-yilning ortda qolgan 
davri mobaynida jami 38 hujjat loyihasi 
ishlab chiqilgan boʻlib, shundan 1 tasi 
qonun, 7 tasi Prezident hujjati, 24 tasi 
Hukumat hujjati hamda 6 ta vazirlik 
hujjatlari loyihalarini tashkil etadi.

Mazkur meʼyoriy-huquqiy hujjatlar ichi­
da Prezidentimizning 2023-yil 27-iyuldagi 
“Maʼmuriy islohotlar doirasida togʻ-kon 
sanoati va geologiya sohasida davlat 
boshqaruvini samarali tashkil etish cho­
ra-tadbirlari toʻgʻrisida”gi farmoni qabul 
qilinib, vazirlikning tashkiliy tuzilmasi 
hamda tizim osti muassasalarini qayta 
tashkil etish dasturi, vazirlik faoliyati
ning ustuvor yoʻnalishlari, shuningdek, 
2023-2025-yillarda mineral xomashyo 
bazasini rivojlantirish dasturi va uning 
maqsadli koʻrsatkichlari tasdiqlandi.

Togʻ-kon sanoati va geologiya vazirligida 
ijro intizomini yanada mustahkamlashning 
navbatdagi choralari sifatida Prezident va 
Hukumat, shuningdek, yuqori turuvchi or­
ganlarning har bir topshirigʻi ijrosini yuqori 

professional mahorat hamda zamonaviy 
koʻnikmalar asosida “temir intizom” bilan 
maromiga yetkazib amalga oshirishda sifat 
va natijadorlikka alohida eʼtibor qaratiladi 
hamda bu boradagi ishlar tizimli olib boriladi.

Oʻz navbatida, vazirlikning Prezident 
hujjatlari va topshiriqlari boʻyicha nazorat 
mexanizmi birlamchi boʻgʻiniga aylanishi 
tizimdagi barcha rahbarlar va mutaxas­
sislarning kasbiy darajasi, ishchanlik ma
lakasini yanada oshirishni, yuksak masʼuli­
yat va jamoaviy intizomni kuchaytirishni 
talab etadi. 

Bulardan koʻzlangan pirovard maqsad, 
“Ijro intizomi — islohotlar garovi” tamoyili 
asosida jamiyatimiz hayotidagi ijtimoiy, iqti­
sodiy munosabatlarni tubdan yaxshilash, 
aholi uchun munosib hayot darajasi va sifa­
tini taʼminlash, xalqimizni rozi qilishdir.

Xulosa qilib aytganda, yurtimizdagi 
oʻzgarishlarni butun dunyo kuzatmoqda. 
Oldimizga qoʻyilgan maqsad va vazifalarni 
bajarish har birimizdan katta masʼuliyat, in­
tizom, fidoyilik va mashaqqatli mehnat ta­
lab etadi, amalga oshirilayotgan islohotlar 
samaradorligi, koʻzlangan yuksak maqsad­
larga erishishda bevosita har bir vazirlik, 
idora va tashkilotda mustahkam ijro inti­
zomi boʻlishi katta ahamiyatga ega.

Bobir ISLOMOV,
O‘zbekiston Respublikasi 

tog‘-kon sanoati va 
geologiya vaziri

TOPSHIRIQLAR SAMARALI VA TO‘LIQ IJRO ETILISHI
barcha  darajadagi  raHbarlarning 
shaxsiy  javobgarligi  Hisoblanadi

Keyingi yillarda mamlakatimizda yer qaʼrini kompleks geologik 
oʻrganish, uzoq istiqbolga moʻljallangan mineral xomashyo bazasini 
rivojlantirish va qayta toʻldirish dasturlari samarali bajarilishini, 
yer osti boyliklaridan oqilona foydalanish, ularning investitsiyaviy 
jozibadorligini taʼminlashda davlat siyosatini amalga oshirish 
boʻyicha yagona geologiya xizmatini tashkil qilish yuzasidan bir 
qator kompleks chora-tadbirlar, xususan, yer osti tabiiy boyliklari 
xalq manfaatlari uchun xizmat qilishiga qaratilgan islohotlar 
hayotga tatbiq etildi.

Bunda davlatimiz rahbarining 
AQSHda yashayotgan va ishlayot­
gan bir guruh vatandoshlarimiz, xu­
susan, “El-yurt umidi” jamgʻarmasi 
stipendiatlari bilan uchrashuvi haqi­
da toʻxtalish oʻrinli boʻladi.

Davlatimiz rahbari ularga Yangi 
Oʻzbekiston taraqqiyot strategiya­
si toʻgʻrisida soʻzlab berdi, mam­
lakatimiz modernizatsiyasiga koʻ­
maklashishda vatandoshlarimizda 
ulkan salohiyat borligiga eʼtibor 
qaratdi.

Taraqqiyot strategiyasida erkin 
va ijodiy fikrlaydigan yoshlarni “El-
yurt umidi” jamgʻarmasi orqali nu­
fuzli xorijiy oliygohlarga oʻqishga 
yuborish koʻlamini 2 barobar oshi
rish, bunda yoshlarning 50 foizini 
texnik, aniq fanlar va IT sohalariga 
oʻqitish belgilangan.

Maʼlumotlarga koʻra, jamgʻarma 
2018-yildan buyon 1781 stipen
diatning 40 ga yaqin davlatdagi 280 
dan ziyod universitetda tahsil olishi, 
ilmiy markazlar va nufuzli akademik 
dargohlarda tajriba orttirishini tash­
kil etib kelmoqda. Bugun xorijiy dav­
latlarning nufuzli universitetlarida 
500 nafardan ziyod stipendiatimiz 
zamonaviy bilimlarni egallamoqda.

Xorijga taʼlim olish uchun yubo­
riladigan yoshlar va mutaxassislar 
soni yildan-yilga oshirilib, 2026-yil­
da 700 nafarga yetkazish re­
jalashtirilgan.

Bunda stipendiatlarning ijtimoiy 
mansublik darajasiga ham eʼtibor 
qaratish kerak boʻladi. Chunki koʻp­
chilikda “El-yurt umidi” jamgʻarma­
si orqali kimlar chet elga oʻqishga 

Ishtirokchilar dastlab Toshkent shahridagi 
“Adiblar xiyoboni”da boʻlib, mazkur muazzam 
xiyobon misolida mamlakatimizda maʼrifiy 
jabhada amalga oshirilayotgan keng qamrovli 
yangilanish jarayonlari bilan tanishdi.

“Oʻzbekiston” xalqaro anjumanlar saroyi
dagi tantanali tadbirning ochilishida maktab­
gacha va maktab taʼlimi vaziri Hilola Umarova 
soʻzga chiqib, mamlakatimizda taʼlim sohasi­
ga qaratilayotgan eʼtibor bugun misli koʻril­
magan koʻlam va miqyos kasb etayotganini 
taʼkidladi. Bu borada davlat taʼlim standartlari 
va oʻquv dasturlarini jahon andozalari dara­
jasida takomillashtirish, Prezident maktab­
laridagi ilgʻor oʻquv metodika va tajribalarni 
umumtaʼlim maktablarida ham ommalashti­
rish, pedagoglarning kasbiy bilim va salohi­
yatini yanada yuksaltirish, oʻqituvchilik kas­
bining jamiyatdagi mavqeini oshirish borasi­
da keng qamrovli yangilanish jarayonlari 
kechmoqda. Bularning bari maktabgacha va 
maktab taʼlimini sifat jihatdan yanada yuksal
tirishda muhim omil boʻlmoqda.

Darhaqiqat, Prezidentimiz tomonidan taʼlim­
ga qaratilayotgan ulkan eʼtibor jamiyatimizda 
kechayotgan yangilanish jarayonlarining yana­
da jadal kechishiga zoʻr turtki bermoqda. Yangi­
langan Konstitutsiyamizda oʻqituvchi maqomini 
yanada yuksaltirish masalasiga ustuvor ahami­
yat qaratilgan.

Tantanali tadbirda Oʻzbekiston Respublikasi 
Prezidenti Shavkat Mirziyoyevning Oʻzbekiston 
oʻqituvchi va murabbiylariga bayram tabrigini 
Prezident Administratsiyasining Ijtimoiy rivoj
lanish departamenti rahbari Odil Abdurahmonov 
oʻqib eshittirdi.

Tadbirda soʻnggi yillarda pedagog kadrlar 
uchun yurtimizda misli koʻrilmagan imkoniyatlar 
yaratib berilgani alohida taʼkidlandi. Jumladan, 

USTOZLARI QAHRAMON BO‘LGAN YURT
Poytaxtimizdagi “O‘zbekiston” xalqaro anjumanlar saroyida 1-oktabr — O‘qituvchi va murabbiylar 

kuniga bag‘ishlangan tantanali tadbir bo‘lib o‘tdi.

taʼlim sohasi xodimlarining oʻrtacha ish haqi 
sezilarli darajada oshirildi. Pedagog xodimlar 
tomonidan yuritilayotgan hujjatlar soni keskin 
kamaytirildi. Oʻqituvchilarning obroʻsi, jami­
yatdagi mavqeini kuchaytirishga, ularning 
haq-huquqlarini yanada koʻproq himoyalash­
ga qaratilgan bir qator huquqiy hujjatlar qabul 
qilindi. Shu bilan birga, taʼlim tashkiloti peda­
gog xodimining kasbiy faoliyatiga qonunga xilof 
ravishda aralashish yoki oʻz xizmat vazifalarini 
bajarishga toʻsqinlik qilish uchun ham maʼmuriy 
javobgarlik kuchaytirildi.

Yurtimiz taʼlim muassasalarida dars berayot­
gan ustozlar, shuningdek, xorijlik pedagoglar
ning katta guruhiga “Xalq taʼlimi aʼlochisi”, “Xalq 
taʼlimi fidoyisi” koʻkrak nishonlari topshirildi.

ketyapti, degan savollar boʻlishi 
mumkin. Bizdagi maʼlumotlarga 
koʻra, stipendiatlarning 4 foizi ye­
timlar, 9 foizi ota-onasi ishsizlar, 48 
foizi oddiy oilalar, 22 foizi tadbir­
korlar, 13 foizi davlat xizmatchilari, 
4 foizi esa oʻrta va yuqori boʻgʻin 
boshqaruvida faoliyat yuritayotgan 
shaxslar farzandlaridir.

Endigi gap ularning mam­
lakatimiz modernizatsiyasiga mu­
nosib hissa qoʻshishida. Albatta, 
mamlakatimiz yoshlari bunga qo­
dirligiga shubha yoʻq. Boisi, ular 
har sohada oʻz iqtidorini namo
yon etib kelmoqda. Chet tillarni 
puxta oʻzlashtirgan, dunyoda eng 
mashhur brendga aylangan kom­
paniyalarda masʼul lavozimlarda 
ishlayotgan, innovatsion gʻoyalari 
bilan yangilik sari intilayotgan 
yigit-qizlarimizni koʻrib shunday xu­
losaga kelishga haqlimiz.

Prezidentimiz BMT Bosh As­
sambleyasi sessiyasidagi nutqida 
Markaziy Osiyo birdamlik yoʻlidan 
borishini taʼkidlar ekan, mintaqamiz 
uchun yoshlar va ularning salohiya
tini roʻyobga chiqarish masalasi, 
ayniqsa, dolzarb ahamiyatga ega
ligiga toʻxtaldi. Bu sohada hamkor­

likni kuchaytirish maqsadida yaqin­
da mintaqamiz davlatlari tomonidan 
yoshlar siyosatining umumiy yoʻna
lishlari haqida bitim imzolangani 
maʼlum qilindi.

Bundan anglashiladiki, Markaziy 
Osiyo davlatlari oʻz kelajagi uchun 
jiddiy qaygʻurmoqda. Bugungi tah­
likali va shiddatli davrda yosh avlod­
ning hamjihatlik va oʻzaro bogʻliqlik­
da rivojlanishni maqsad qilgan.

Shuningdek, davlatimiz rahbari 
dunyo minbarida turib, mintaqamiz 
yoshlariga doir tashabbuslarni ham 
ilgari surdi. BMT huzurida Markaziy 
Osiyo yoshlarini rivojlantirishga koʻ­
maklashish boʻyicha ishchi guruh 
tashkil etish, uning doirasida “Marka­
ziy Osiyo yoshlarining kun tartibi – 
2030” dasturini ishlab chiqish tashab
busi qoʻllab-quvvatlanmoqda.

Prezidentimiz bundan oldinroq, 
aniqrogʻi, joriy yil 14-sentabr kuni 
Markaziy Osiyo davlatlari rahbarla­
rining Dushanbe shahrida oʻtkazil­
gan beshinchi maslahat uchrashu­
vidagi nutqida ham mintaqa yosh­
lariga doir dolzarb takliflarni ilgari 
surgan edi.

Ulardan biri — mamlakatlarimiz
dagi iqtidorli yoshlar uchun ilm-fan 
va taʼlim sohasida Markaziy Osiyo 
mintaqasidan yetishib chiqqan Xo­
razmiy, Forobiy, Jomiy, Maxtum­
quli, Chingiz Aytmatov kabi buyuk 
mutafakkirlar, alloma va faylasuflar 
nomidagi mintaqaviy grant va sti­
pendiyalar taʼsis etish tashabbusi. 

Bu xayrli tashabbus bugun yago­
na makon va birdamlik ruhi bilan bir­
lashayotgan mintaqamiz xalqlarining 
asriy orzularini roʻyobga chiqarishda 
muhim qadam boʻladi, deyishga toʻ­
la asoslarimiz bor. Chunki Markaziy 
Osiyo davlatlari qadimdan taqdiri va 
tarixi bir zamin. Bu zamindan ye­
tishib chiqqan allomalar dunyo sivili­
zatsiyasiga beqiyos hissa qoʻshgan. 
Bugungi avlodlarimiz tomirlarida esa 
ulugʻ ajdodlarimizning qoni joʻshib tu­
ribdi. Ular nomidagi mintaqaviy grant 
va stipendiyalar taʼsis etilishi esa 
ota-bobolarimiz bilan faxrlanish va 
ularga munosib izdosh boʻlish hissini 
chandon oshirishiga shubha yoʻq.

MARKAZIY OSIYO YoSHLARINI 
YAGONA MAKON RUHI VA BIRDAMLIK 

YO‘LI BIRLASHTIRADI
Prezidentimizning AQSHga amaliy tashrifi va BMT Bosh 
Assambleyasi sessiyasidagi nutqi nafaqat mamlakatimiz, 
balki Markaziy Osiyo yoshlari hayotida yangi sahifa ochishga 
qaratilgan ilgʻor tashabbus va takliflarga boy boʻlgani bilan 
yanada muhim ahamiyat kasb etdi.

Muhayyo BAYBAYEVA,
Nizomiy nomidagi Toshkent 
davlat pedagogika 
universiteti professori, 
pedagogika fanlari doktori

— Yangi Oʻzbekistonimiz kun sayin rav
naq topmoqda, — dedi Oʻzbekiston Qahra­
moni, faxriy oʻqituvchi Anor Mahmudova. — 
Bu boradagi oʻzgarishlar samarasi davlatimiz 
rahbarining jonkuyarligi sababli, deb bilaman. 
Yangi Oʻzbekistonda taʼlim sohasida ham keng 
qamrovli islohotlar olib borilmoqda. Axir bular
ning baridan biz quvonmay, kim quvonsin!

— Men bolalikdan oʻqituvchilarning jamiyat­
ga taʼsiri nechogʻliq katta ekanini his etib voya­
ga yetganman, — dedi “Yangi Oʻzbekiston” 
universiteti faxriy prezidenti Volfgang Anton 
Herrmann. — Otam oʻqituvchi boʻlgan, u oʻquv
chilarga juda ehtiyotkorlik bilan munosabatda 
boʻlish kerakligini koʻp aytardi. Oʻzbekistonda 
taʼlimga, yoshlarga qaratilayotgan eʼtibor tah
singa loyiq. Oʻqitish tizimidagi islohotlar “Yangi 
Oʻzbekiston” universiteti, Prezident maktablari 
misolida yaqqol koʻzga tashlanadi.

— Bir necha yillar avval fransiyalik ham­
kasblar bilan tanishib qolgandim, — dedi Oʻz­
bekiston Qahramoni, faxriy oʻqituvchi Muhab­
bat Sharofova. — Ular yurtimizda oʻqituvchilar 
“Oʻzbekiston Qahramoni” unvoniga sazovor 
boʻlganidan juda hayratlanishgan edi. Men 
oʻqituvchilari qahramon darajasiga koʻtarilgan 
shunday diyorda yashayotganimdan behad 
faxrlanaman.

Tantanali kechada mamlakatimizdagi yan­
gilanish jarayonlari, ustozlarni eʼzozlash, yosh­
larga qaratilayotgan eʼtibor, tinch va osuda 
kunlarimizni tarannum etuvchi kuy-qoʻshiqlar 
yangradi.

Nazokat USMONOVA, 
Murodxon XO‘JAYEV, 

O‘zA muxbirlari

1-oktabr —

Ammo ovul xalqi nihoyatda mehmon­
doʻst, bagʻrikeng, kuy-qoʻshiqni yaxshi 
koʻradi, biror tadbir ashulasiz, raqssiz 
oʻtmaydi. Mahalliy aholining aksariyati 
qozoq va oʻzbek. Chorvachilik rivojlangan 
ovulda ikki millat vakillari ahil-inoq, quda-
anda boʻlib yashab kelmoqda. Ruhiyati 
tetik, bir-biridan yaxshi gapini darigʻ tut­
maydigan bu odamlar Shohidaga begona 
emas. U shu yerda yashaydigan uzoq qa­
rindoshinikiga tez-tez kelar, odamlarning 
samimiyatidan koʻngli toʻlardi.

Shohida Arabova Buxoro viloyatining 
Peshku tumanida ulgʻaydi. 2009-2013-yil­
larda Navoiy davlat pedagogika institutida 
tahsil oldi. Institutni tamomlagach, Pesh­
ku tumanidagi oʻzi oʻqigan 23-maktabda 
bolalarga ona tili va adabiyotdan dars 
bera boshladi. Oʻquvchilar qalbida adabi­
yotga, badiiy asarlarga mehr uygʻotish­
ga harakat qildi. Shogirdlari respublika 
miqyosidagi turli tanlovlarda gʻolib boʻl­
di. Aksariyati oliy taʼlim muassasalariga 

talabalikka qabul qilindi. Bir qaraganda 
hammasi risoladagidek, Shohida ham 
kundan-kunga malakali pedagog sifati­
da shakllanayotgan edi. Ammo hayot bir 
tekis kechmaydi. Uning past-u baland­
liklari bor. Hayot sinovlari muallimani ham 
chetlab oʻtmadi. Oiladagi yoʻqotishlardan 
soʻng yolgʻiz farzandini oʻzi katta qilishga 
bel bogʻladi. Cheksiz oʻylarining bir bur­
chida oʻsha qadrdon ovul, maktab va yuzi 
quyoshdan qoraygan oʻquvchilar turardi. 
Shu sababmi, oʻqituvchilik qilish uchun 
ovulga otlanganida zarracha ikkilanmadi.

Muallimaga begona joyda ish boshlash 
oson boʻlmadi. Uchquduq tumanining olis 
Uzunquduq ovulidagi 6-maktab taʼlim sifa­
ti past oʻquv muassasalari qatoriga kirardi. 
Qozoq tilidagi taʼlim muassasasi boʻlgan 
bu maktabga oʻzbek tili va adabiyoti fani­
dan dars berishga chogʻlangan Shohida 
ishni boshidan boshlashiga toʻgʻri keldi.

U 400-500 ga yaqin kishi yashaydigan 
bu aholi punktiga kelgan paytda ovul 
“Obod qishloq” Davlat dasturiga kiritilgan 
edi. Oʻtgan vaqtda hududda yangi mak­
tab, bogʻcha qurildi, mavjudlari taʼmirlandi. 
Yaratilgan sharoit, chetdan kelgan yangi 
muallima bolalarga yangi hayot bagʻishla­
di goʻyo. Har bir dars noanʼanaviy tarzda, 
oʻqitishning interfaol usullarini amaliyotga 
tatbiq etgan holda tashkil etildi. Bolalar­
da oʻqishga, oʻrganishga intilish, yangi 
muallimaga katta ishonch va muhabbat 
ortib bordi.

“Sariq devni minib”, “Sariq devning 
oʻlimi”, “Besh bolali yigitcha”, “Qiz bolaga 
tosh otmang”, “Dunyoning ishlari”, “Shum 
bola”, “Kichkina Shahzoda”, “Oq soʻyloq”, 
“Oʻz sakkizga kirmagan kim bor?”, “Oʻtkan 
kunlar”, “Mehrobdan chayon”, “Jadidlar” 
toʻplamini bolalar katta qiziqish bilan oʻqidi. 
Bu asarlar asosida adabiy kechalar tash­
kil etildi, atoqli shoir va yozuvchilarning 
tavallud sanasiga bagʻishlangan tadbirlarni 
oʻquvchilar orziqib kutadigan boʻldi.

— Ovul juda sokin, jalb qiladigan xusu­
siyatlari kam, ammo bu oʻqituvchining oʻz 

Nazar Toʻrayevning umumiy mehnat 
staji 70 yildan oshdi. U fizika-matematika 
fanlari doktori (1980), professor (1982), fan 
arbobi (1988), Oʻzbekiston Fanlar akademi­
yasi akademigi (2000), uzluksiz ravishda 
1982-yildan 2000-yilgacha Termiz davlat 
universitetining rektori vazifasini bajardi. 

Shogirdlari bilan sohada birinchi boʻlib 
fanning yangi modeli — innovatsion tex­
nologiyalarga asoslangan nazariyani ishlab 
chiqdi, bu esa keyinchalik fizika fanining 
“Toʻrayev effektlari” nomi bilan yangi yoʻna
lishi sifatida milliy fanimizga kashfiyot boʻlib 
kirdi. Bu effektlar asosida olimning ilmiy 
rahbarligida 15 yilga yaqin “Toʻrayev sim­
poziumi” nomli anjumanlar oʻtkazib kelindi.

Taʼkidlash joizki, XX asr oxirlari va XXI 
asr boshlarida Oʻzbekistonning fandagi 
ilmiy salohiyatini yuksaltirish borasida bir 
qator mintaqaviy muammolar fizikaviy usul­

lar asosida keng tatbiq etildi. Jumladan, 
paxta, ayniqsa, ipak paxtaning hosildorligi, 
sifatliligi va tezpisharligiga lazer nurlarining 
taʼsiri kabi mintaqaviy muammolar batafsil 
oʻrganildi. 

Dav la t im i z  r ahba r i  Shavka t 
Mirziyoyevning “Mamlakatni innovatsion 
rivojlantirish strategiyasi va mexanizmlari, 
eng avvalo, shu davlatda yaratilgan intel-
lektual va ilmiy-texnikaviy salohiyatdan 
qanchalik samarali foydalanish bilan cham-
barchars bogʻliq”, deb aytgan fikrlarini biz 
haqli ravishda hozirgi paytda ham mam­
lakatning paxtachilik sohasida Toʻrayev 
kashfiyoti — lazer nurlari taʼsiridan oqilo­
na tarzda foydalanib kelinayotganida ham 
koʻrishimiz mumkin.

Olimning fizikaviy elektronika sohasidagi 
mintaqaviy muammolarni ilmiy asoslashga 
qaratilgan 300 dan ortiq nazariy maqolasi 
chop etilgan. Ulardan 15 tasi jahon va 100 
dan ortigʻi sobiq SSSR va MDH davlatlari 
jurnallarida bosilgan. Ilmiy natijalari asosi­
da 7 ta monografiya va oʻquv qoʻllanma­
lari chop etilgan. Chunonchi, “Atomic col-
lisions on Solid Surfaces” monografiyasi 
North-Holland nashriyotida 1993-yilda bos­
madan chiqdi va ilmiy jamoatchilik tomoni­
dan eʼtirof etildi. 

Uning rahbarligida 8 fan doktori, 20 ga 
yaqin fan nomzodi tayyorlandi. 1992-yildan 
2013-yilgacha Fanlar akademiyasi Yadro 
fizikasi va Elektronika institutlari qoshi­
dagi Ixtisoslashgan ilmiy kengash aʼzosi, 
2009-2013-yillarda esa mazkur Kengash 
raisi lavozimida ishladi.

Akademik Nazar Toʻrayev oʻz umrini ilm 
— fan — taʼlim yoʻlida sarflab, yurt duosi 
va olqishini olib yashayotgan inson. Taʼlim 
sohasida aniq va tabiiy fanlarni chuqur oʻqi
tishni takomillashtirish bugungi yuksak tex­
nikaviy taraqqiyot davrining asosiy talabidir. 
Ayniqsa, oʻtgan yetti yillikda bu boradagi 
vazifalar aniq belgilab berilgani hech kim­
ga sir emas. Yoshlarimizning shiddatkor 
zamon bilan hamohang qadam tashlashini 
taʼminlash va yurtimizning ilmiy-texnika­
viy salohiyatini oshirishni koʻzlab maqsadli 
harakatlar olib borilmoqda.

Ustoz bilan hamsuhbat boʻlgan odamn­
ing dunyoqarashi, fikrlash doirasi tiniqla­
shadi, bugungi kun nafasi, mamlakatimiz­
da olib borilayotgan siyosat maqsadini, 
mazmunini chuqurroq anglaydi. Olimning 
taʼkidlashicha, hozirgi tezkor axborot-kom­
munikatsiya asrida aniq-tabiiy fanlar rivoji 
uchun mustahkam poydevor yaratadigan 
kadrlarga ehtiyoj har qachongidan kuchli. 

Boisi, matematika, fizika, biologiya, kimyo, 
astronomiya sohalari yutuqlari har qanday 
jamiyat va davlatning fan-texnika, texnologik 
rivojlanishi negizini tashkil etadi. Shuning­
dek, tabiiy va aniq fanlarning issiqlik yadro 
fizikasi, astrofizika, geliomaterialshunoslik, 
biologiya, mikrobiologiya, kimyo va tabiiy 
birikmalar kimyosi, seysmologiya yoʻnalish­
larida va boshqa koʻplab sohalarda istiqbolli 
tadqiqotlar olib borilmoqda. 

Darhaqiqat, mamlakatimizda taʼlim-tar­
biya va ilm-fan sohalari rivoji uchun katta 
imkoniyatlar eshigi ochilgan. Prezidentimiz 
keyingi yillarda taraqqiyot yoʻlimizning 
asoschisi sifatida yoshlarimizning aniq-ta­
biiy fanlarni egallashiga alohida ahamiyat 
bermoqda. Bu yoʻlda davlat budjetidan 
katta mablagʻlar sarflanyapti. Oʻzbekiston 
Fanlar akademiyasining ilmiy-tadqiqot ins
titutlarida keyingi 2-3 yilda ilmning ush­
bu yoʻnalishlari boʻyicha tayanch dokto
ranturaga hujjat topshirayotganlar soni 
koʻpaygani fikrimiz isbotidir.

“Bizning qadimiy va mustahkam ildizla
rimiz bor. Bu — bizning tariximiz, qadriyat 
va anʼanalarimiz, urf-odatlarimiz, milliy oʻz
ligimizdir. Men ana shu teran ildizlarimizda 
yurtni, millatni birlashtiradigan buyuk bir 
gʻoyani koʻraman”, degan edi Oʻzbekiston 
Prezidenti. Darhaqiqat, buyuk allomala
rimiz Abu Rayhon Beruniy, Muhammad Xo­
razmiy, Ahmad Fargʻoniy, Abu Ali ibn Sino, 
Hakim Termiziy, Abu Nasr Forobiy, Mirzo 
Ulugʻbek, Alisher Navoiy, Ali Qushchi kabi 
yuzlab qomusiy, taʼbir joiz boʻlsa, aniq-tabiiy 
fanlar kashfiyotchilarining dunyo tamad­
duniga qoʻshgan beqiyos hissasi qalbimiz­
ga faxr bagʻishlaydi. 

Toshmuhammad Qori-Niyoziy, Muham­
mad Oʻrozboyev, Habib Abdullayev, Ubay 
Oripov, Sodiq Azimov, Saʼdi Sirojiddinov, 
Obid Sodiqov, Yahyo Gʻulomov, Ibrohim 
Moʻminov, Rahima Aminova, Sobir Yunusov 
singari zotlar XX asr oʻzbek fanida maktab 
yaratishdi. Bugungi kunda ularning anʼ
anasini davom ettiruvchi munosib izdoshlar 
yetishib chiqmoqda. Yaqin kelajakda jahon­
ning manaman degan olimlari bilan teng 
bahslashadigan yosh olimlarimiz safi ken­
gayishiga shubha yoʻq.

Albatta, buning uchun ishni maktab 
taʼlimida aniq fanlarni pishiq-puxta oʻqitish­
ga eʼtibor qaratishdan boshlash kerak. Bu 
masalada jahondagi ilgʻor mamlakatlardan 
koʻp narsa oʻrganish mumkin. Chunonchi, 
XXI acp — axborot, texnika va texnologi­
ya asri ekan, gʻoyalar almashinuvi borligini 
ham unutmasligimiz lozim.  Shu bois, “Oʻz­
bekiston — 2030” strategiyasi milliy dasturi

ning asosiy vazifalaridan biri sifatida dun­
yodagi ilgʻor texnologiyalarni egallashning 
bosh sharti — internet tizimi imkoniyatlari­
dan unumli foydalanishga erishishni taʼmin­
lashdir. Mamlakatimizdagi koʻplab maktab
lar, kasb-hunar maxsus oʻquv yurtlarida 
bu yoʻnalish ijrosi yetarlicha yoʻlga qoʻyilib, 
islohotlarning sifat bosqichini toʻla amalga 
oshiradigan muhim omildir. 

Dunyoda kechayotgan jarayonni koʻz 
oldimizga keltirsak, Hindiston kompyu
terlarning yangi dasturlarini sotish borasida 
jadal ilgarilayotganini kuzatamiz. Yaponiya 
esa jahonda ishlab chiqarishning koʻplab 
yoʻnalishlarini yaratgan boʻlsa-da, hamon 
oʻzining yangi gʻoyalarini chetga pullamoq
da. Ana shunday “oltin sanoati” davrida 
oʻzimizning ilgʻor va ibratli, jahon talablari 
darajasidagi gʻoyalarimiz, dunyoga olib 
chiqishga arzigulik modellarimiz boʻlishi 
kerak va bor ham!

Hozirgi paytda yangi texnologik usullar, 
texnikalar har 5-6 yilda, baʼzan undan ham 
tezroq muddatda “qariydi” va qisqa vaqtda 
yangilanib, tobora takomillashib bormoq­
da. Ularni faqat chetdan olib kelaverish, 
birinchidan, katta sarf-xarajat talab etsa, 
boshqa tomondan, kimlargadir qaramlik
ni keltirib chiqarishi mumkin. Bugungi 
aloqalashtirish, avtomatlashtirish va kom
pyuterlashtirish sohalaridagi yaratuvchanlik 
uchun ham aniq fanlarni yanada chuqur 
oʻzlashtirish kerak. Oddiy qilib aytganda, 
kimyo va biologiya fanlari moddiy asos 
tayyorlasa, fizika yaratadi, matematika esa 
uni toʻgʻri boshqarib, amalga oshiradi.

Ogʻriqli masalalardan biri aniq fanlar boʻyi
cha iqtidorli yoshlarning iqtisodiyot, moliya, 
huquqshunoslik kabi sohalarga oʻzini urib 
ketayotganidir. Toʻgʻri, bozor iqtisodiyoti sha­
roiti va huquqiy jamiyat barpo etish davrida 
bu sohalarga qiziqish kuchayishi tabiiy hol. 
Lekin biz oʻta rivojlangan davlatlar darajasiga 
koʻtarilishni maqsad qilib qoʻygan ekanmiz, 
fan-texnika tizimi kadrlari tayyorlashni jadal­
lashtirishimiz kerak. Zero, mazkur fanlarni oʻr­
ganish faqat mutaxassis va olimlar uchungi­
na zarurat boʻlmay, bunga barchada maʼlum 
darajada ehtiyoj mavjud. Masalan, elektr bi­
lan kundalik hayotimizda doimo muomalada 
ekanimiz har birimizning fizika, matematika, 
elektronika, biologiya, kimyo fanlaridan ham  
xabardor boʻlishimizni talab etadi. 

Oʻz-oʻzidan ayonki, taʼlim tizimining 
barcha yoʻnalishlarida boshlangʻich fizika, 
matematika, biologiya fanlarini chuqur 
oʻzlashtirish zarurati yuzaga kelmoqda. 
Bu sohadagi bilimlar sanoat, qishloq xoʻ­
jaligining oddiy xodimi uchun ham suv va 
havodek zarur.

Aniq-tabiiy fanlarni eng avval umum­
taʼlim maktablarida chuqur oʻqitish, yetuk 
milliy kadrlar tayyorlash bugungi kun talabi 
ekani  kunday ravshan. Agar ayni shu fan­
lardan maktabda yetarli bilim egallanmasa, 
oʻrta maxsus va oliy oʻquv yurtlarida bu 
vazifani bajarish birmuncha qiyin kechadi. 
Zero, oʻquvchi har qancha bilimli boʻlmasin, 
uning iqtidorini roʻyobga chiqarish oʻqituv­
chining mahorati va bilimiga bogʻliq...

Shu oʻrinda, faxr va gʻurur ila aytish joiz­
ki, ustoz Nazar Toʻrayev yuksak insoniy 
fazilatlari va keng qamrovli ilmiy salohiyati 
bilan mamlakatimiz va xorijiy davlatlar­
da katta hurmat qozongan. Uning ulkan 
xizmatlari munosib taqdirlanib, davlat va 
xalqaro mukofotlarga sazovor boʻlgan.

Ustozimiz oqila turmush oʻrtogʻi Roza 
opamiz bilan qariyb 60 yilga yaqin mazmunli 
umr kechirib, olti farzandni tarbiyalab, jami­
yat taraqqiyotining faol fuqarolari etib tarbiya 
qildi. Farzandlaridan biri fan doktori — nano
texnologiya sohasining yetuk mutaxassisi. 
Ikki nafari masʼul vazifalarda ishlaydi, qolgan­
lari tadbirkor. Har yakshanba ularning hovlisi 
kichik toʻyxonaga aylanadi, desak mubolagʻa 
boʻlmaydi. Nevara-chevaralari ogʻushida 
90 yoshni qoralayotgan Nazar aka va Roza 
opaning quvonchi, koʻzlarida nur, dillaridagi 
surur har qanday kishida havas uygʻotadi.

“Vatan ravnaqi, millat kelajagiga hissa 
qoʻshish hamisha fidoyilik va jonkuyar­
lik talab etadi. Bu ezgu maqsad yoʻlidagi 
harakatlarimiz samarali kechishi uchun 
bor kuchimizni kelajak avlod tarbiyasiga 
bagʻishlamogʻimiz kerak. Ana shundagi­
na oldimizda turgan ulkan vazifa — Yangi 
Oʻzbekistonni barpo qilish yoʻlidagi mu­
vaffaqiyatlarimiz bardavom boʻladi”, deydi 
akademik Nazar Toʻrayev.

Yashin XO‘JAYEV,
professor

ustida ishlashiga xalal bermaydi. Bu yerda 
oʻtgan yillar menga juda koʻp narsani oʻr­
gatdi. Insonlarda bir-biriga mehr uygʻotish 
uchun adabiyotni oʻrgatish kerak, degan 
xulosaga kelganman. Ovuldagi faoliyatim 
oʻzimga ishonchni yanada oshirdi. Maq
sad qoʻyib, unga tinimsiz intilish koʻzlan­
gan manzilga olib borishiga tajribamda 
guvoh boʻldim. Boshqalardan yaxshiroq 
ishlasangiz, natija kutganingizdek boʻlishi­
ni anglab yetdim. Kimgadir insoniylikni oʻr­
gatish uchun odam oʻzi inson boʻlishi ke
rak. Birovga nimadir oʻrgatish uchun oʻzi 
ikki karra oʻqiydi. Bolalar ruhiyatini tarbi­
yalash uchun oʻzingizning ruhingiz pokiza 
boʻlishi, ularni shakllantirish uchun oʻzin­
giz ham shakllangan boʻlishingiz lozim, 
— deydi Shohida Arabova. — Qishloq bo­
lalari mehnatkash, qachon qaramang, bi­
ror yumush bilan band. Shunga qaramay, 
boʻsh vaqti koʻp. Bolalar vaqtini besamar 
oʻtkazayotgani meni tashvishlantiradi. 
Shuning uchun har hafta ularga bitta 

yangi kitob oʻqitaman, yoshi, xarakteriga 
mos, xulqidagi muammolarni bartaraf eta 
oladigan asarlar tanlashga harakat qila­
man. Bu saʼy-harakatlarim zoye ketmadi. 
“Besh tashabbus olimpiadasi”ning “Zukko 
kitobxon” tanlovida oʻquvchilarim bilan 
viloyatda birinchi oʻrinni egalladik.

Oʻqituvchiga hurmat-ehtirom jamiyat­
ni oʻzgartirishdan boshlanadi. Shu bois, 
aynan xalq taʼlimi sohasidagi islohotlar­
ni boshlashda qoʻyilgan eng katta vazifa 
ham jamiyatda muallimlarning nufuzini 
oshirish boʻldi. Pedagoglar mehnatiga 
haq toʻlash, moddiy ragʻbatlantirish, ij­
timoiy himoya qilish borasidagi ishlar 
bugun har bir muallimning hayotida oʻz 
ifodasini topyapti. Ayniqsa, olis hudud­
larga borib ishlayotgan yuqori malakali 
pedagoglar uchun ustamalar belgilangani 
koʻplab oʻqituvchilar qatori qahramonimiz 
hayotida ham samarasini berdi.

U bugun mehnatlari huzurini 
koʻryapti. Oʻqituvchi obroʻsi oshayotga
niga, pedagoglarning oʻz ustida ishlashi, 
bolalarga qoʻshimcha dars berishi, daro­
mad topishiga imkoniyat yaratilganiga gu­
voh boʻlib turibdi. Zotan, Shohida Arabova 
ham tegishli qarorlarga koʻra, 30 va 50 
foizli ustama oladi. Uning oylik maoshi bu­
gun qariyb 1000 AQSH dollarini tashkil et­
moqda. Bu esa taʼlim sohasi vakillarining 
jamiyatdagi oʻrni va maqomi nechogʻliq 
yuksalayotganiga yana bir dalildir.

Andijondan 
olis Xorazmga

Sardorbek Arabboyev Andijonning 
Marhamat tumanidan. 2015-yili Andijon 
davlat universitetini tamomlagach, tuman­
dagi 32-maktabda oʻqituvchilik qila bosh­
ladi. Olis va chekka hududlarda faoliyat 
olib borayotgan pedagoglar mehnatini 
munosib ragʻbatlantirishga boʻlgan eʼti­
bor Sardorbekning hayotida tub burilish 
yasadi. U mutasaddi tashkilotga chekka 
hududga borib ishlash istagini bildirdi. 

Shundan keyin Xorazm viloyati Tup
roqqalʼa tumani Sarimoy mahallasida 
joylashgan 11-maktabga yoʻllanma olgani­
da xayolidan ne gaplar oʻtmadi, deysiz. 
Axir hech qachon oilasidan uzoqda boʻl­
magan. Olis safarga otlanarkan, yengib 
oʻtishi lozim boʻlgan toʻsiqlar koʻz oldidan 
bir-bir oʻtdi. Yangi joyning tartib-tamoyili, 
odamlarning feʼl-atvori haqida oʻylar, bego­
na joyga moslashish qiyin boʻlishini bilardi.

— Bu yerga kelgan kunim maktab di­
rektori ilgari mahalla idorasi boʻlgan bino­
ga joylashtirdi, — deydi Sardorbek. —  
Sharoitning haminqadarligi kayfiyatimga, 
ishlashimga taʼsir koʻrsatardi. Oradan 
uch-toʻrt kun oʻtgach, Nukus maskani ma­
hallasi raisi Rejeboy Jumayev mehmonga 
chaqirdi. Suhbat asnosida uyida yashash­
ni taklif etdi. Men bu taklifni qabul qildim. 
Mana, ikki yildan beri shu xonadonda 
yashab kelyapman. Bu yerga kelayot­
ganimda maktab jamoasi haqidagi fikrim 
notugal edi. Boshqa viloyatdan kelganim 
uchun qabul qilishmasligidan choʻchir
dim. Lekin maktab jamoasi bilan ham tez 
doʻstlashib, bir oila aʼzolaridek boʻlib ket­
dik. Hozir jamoada oʻz oʻrniga ega oʻqituv
chilardanman.

Malakali pedagog bolalarga kundalik 
hayotda har bir qadamida bilim zarurli­
gi, u faqat oliy oʻquv yurtiga kirish vosi­
tasi emas, balki hayoti davomida duch 
keladigan masalalarga yechim beruvchi 
yordamchi sifatida tasavvur uygʻotishga 
harakat qildi. Pedagogning vazifasi bola
ning hafsalasizligiga yoʻl qoʻymaslikdir, 
degan tamoyilga amal qildi. Bora-bora 
oʻquvchilar u oʻtadigan tarix va tarbiya 
faniga ishtiyoq bilan qatnashadigan boʻldi. 
Zero, bilimga chanqoq oʻquvchilar koʻp, 
ularga oliy maʼlumotli, tajribaga ega pe
dagoglar juda zarur. Taʼlim berish sifatini 
yanada oshirish, vatanga, jamiyatga ye­
tuk kadrlarni tayyorlash va vatanparvar­
lik ruhida kamol topishiga hissa qoʻshish 
masʼuliyatini yosh muallim yaxshi tushu­
nadi. Shu sababmi, bor salohiyatini dars­
ning sifatli va samarali tashkil etilishiga 
qaratdi.

Sardorbek va u kabi boshqa hudud­
lardan kelib ishlayotgan fidoyi oʻqituv
chilarning saʼy-harakati izsiz ketmadi. 
Maktab bitiruvchilarining oliy taʼlimga 
kirish koʻrsatkichi ortishi va boshqalar 
natijasida tez orada maktab “qizil” toi­
fadan “yashil”ga oʻtdi. 

— Nega pedagog boʻldim? Chunki bu 
mening yoʻlim, taqdirim, falsafam, — dey­
di Sardorbek Arabboyev. — Oʻqituvchilik 
kasbini tanlaganimdan hech qachon af­
suslanmaganman. Ehtimol uydan, ya­
qinlarimdan uzoqda yashash oson boʻl­
mayotgandir, ammo bolalarning bilim 
olishga intilishi, ustozga ishonchi, orzu-
umidlari doim masʼuliyatni his etishim, 
mehnat qilishimga turtki beryapti. Ish 
davomida turli qiyinchiliklarga duch kela­
man, biroq bolalar erishayotgan yutuqlar 
oldida bu murakkabliklar hech qanday 
ahamiyatga ega emas.

Prezidentimizning tegishli qaroriga 
binoan, olis va chekka hududda ishlayot­
gan pedagoglarni moddiy ragʻbatlantirish 
tizimi yoʻlga qoʻyilgan. Sardorbek ham bu 
imtiyozdan foydalanadi. Davlatimiz rahba­
rining “Olis hududlardagi budjet tashkilot­
lariga malakali mutaxassislarni jalb qilish 
chora-tadbirlari toʻgʻrisida”gi qaroriga 
koʻra, 100 foiz, oʻquvchisi fan olimpiadasi­
da gʻolib boʻlgani uchun direktor jamgʻar­
masidan 35 foiz ustama oladi.

Oʻqituvchi faqat maosh olish uchungi­
na bu kasbni tanlamaydi. Bolalarga mehr 
qoʻygan, ishini yaxshi koʻrgan insongina 
oʻqituvchi boʻla oladi. Fidoyi oʻqituvchi 
qoʻlida taʼlim olish esa hayotdagi eng mu­
vaffaqiyatli hodisalardan biridir. Sardorbek 
ana shu tamoyilga ogʻishmay amal qiladi.

Risolat MADIYEVA,
“Yangi O‘zbekiston” muxbiri

DILLARDAGI SURUR SAODATI 
Har safar ustoz akademik Nazar Yoʻldoshevich Toʻrayevning hayoti va 
mehnat faoliyatini oʻylaganimda ilm-fanning murakkab yoʻlini bosib 
oʻtish, unda katta muvaffaqiyatlarga erishish insondan qanchalar 
chuqur bilim, iroda va intilish talab etishini tasavvur etishga harakat 
qilaman. Yillar osha yadroning fizikaviy xossasini, yaʼni uning cheksiz 
va adoqsiz qirralarini tinmay oʻrganish bir allomaga xos odatiy 
holatmi yoki jasorat? Aytish mumkinki, oltmish besh yil ilm-fan va 
taʼlim sohasida faoliyat koʻrsatish — qahramonlikning oʻzi! Domla 
toʻqsonni qoralayapti. Qoʻlida hassa emas, ijod sari undovchi oltin 
qalam, hamon izlanishda. 

HAYOTDAGI ENG 
MUVAFFAQIYATLI HODISA
fidoyi o‘qituvchidan ta’lim olishdir

Atrofini baland tepalik, uncha katta boʻlmagan togʻlar oʻrab turgan bu ovulning qishi juda 
sovuq, yozi jazirama issiq. Buning ustiga, tez-tez koʻtariladigan chang-dovul aholining 
yashash sharoitini ogʻirlashtiradi. Ayniqsa, ichimlik suv muammosi ovuldagilarni biroz 
toliqtirgandi. Toʻgʻri, nasos stansiya haftada bir marta ichimlik suv kelib turishini 
taʼminlaydi, lekin bu suv faqat ichish va chorva mollarini sugʻorishgagina yetadi.

O‘qituvchi va
 murabbiylar kuni

Uning rahbarligida 8 fan doktori, 20 ga 
yaqin fan nomzodi tayyorlandi. 1992-yildan 
2013-yilgacha Fanlar akademiyasi Yadro 
fizikasi va Elektronika institutlari qoshidagi 
Ixtisoslashgan ilmiy kengash aʼzosi, 
2009-2013-yillarda esa mazkur Kengash raisi 
lavozimida ishladi.

ko‘zlardagi nur,

Ko‘zgu 52023-yil 30-sentabr, 200-sonYANGI O‘ZBEKISTON

Akademik degan yuksak darajaga erishish — bu, albatta, 
oson emas. Bunday baxt har kimga ham nasib qilavermaydi. 

Akademiklar millatning faxri, g‘ururi, xalqning yuzi, desak, 
hech qanday mubolag‘a bo‘lmaydi.

Shavkat MIRZIYOYEV,
O‘zbekiston Respublikasi Prezidenti



Sanʼat

Millat fidoyilari

Oʻn uch yoshli kenja oʻgʻlim: 
— Onajon, islohot nima? — deb 

soʻradi. 
Oʻylanib qoldim. Xayolimga kechagi 

kun keldi. Taʼlimdan, sogʻliqdan, inson 
qadridan ham paxta muhim boʻlgan davr­
larda ishladik. Biz taʼlimni paxta dalalariga 
almashib kelgan pedagoglarmiz. Mavsum 
boshlanganidan maktab oʻquvchilari bilan 
ikki oy mobaynida bir kun ham dam ol­
masdan paxta terishga chiqqanimiz, yosh 
bolalarim bogʻchada kechgacha qolib 
ketgani esimga tushdi. Yetmaganidek, 
oʻtilmagan darslarimiz uchun kechalari ux­
lamay “konspekt” yozardik. Yillik, haftalik, 
kundalik ish yuklama jadvallarini toʻldirish, 
tahlil daftar, toʻgarak daftar, boʻsh oʻz
lashtiruvchi oʻquvchi bilan shugʻullanish 
uchun alohida daftar, iqtidorli oʻquvchilar 

bilan ishlash daftari kabi hujjatlar tayyor­
lash, tinimsiz tekshiruvlar va majlislar bilan 
ish kunimiz oʻtardi. Koʻchalarni tozalash­
ga chiqqanimizda oʻquvchilarimiz bizga 
hayratlanib qarashlarini koʻrib, uyalgan 
vaqtlarimiz ham boʻlgan.  

Hozir esa taʼlim muassasalarida dars
lar toʻliq oʻtilyapti, toʻxtab qolgani yoʻq. 
Majburiy mehnatga chek qoʻyilgan. 

Prezidentimiz shu yil 19-sentabr kuni 
BMT Bosh Assambleyasining 78-ses­
siyasida soʻzlagan nutqida ham mam­
lakatimizda inson huquqlarini himoya 
qilish, majburiy va bolalar mehnatiga 
barham berish borasida erishilgan nati­
jalar haqida alohida toʻxtalib oʻtdi: “Bir 
asr mobaynida Oʻzbekistonda millionlab 
insonlar paxta terimiga majburiy ravishda 
jalb etib kelindi. Har yili sentabr oyidan 
dekabrgacha aholining asosiy qismi — 
oʻqituvchi va shifokorlar, tadbirkorlar, ish­
chi va xizmatchilar, eng achinarlisi, mak­
tab oʻquvchilari va talabalar paxta terimi­
ga safarbar qilinar edi. Buning natijasida 
oʻzbek paxtasiga boykotlar eʼlon qilingan, 
mamlakat esa yillar davomida “qora 
roʻyxat”larga kiritilgan edi. Qatʼiy irodamiz 
tufayli endi bularning barchasi oʻtmishga 

aylandi. Xalqimiz paxta qulligidan butkul 
ozod boʻldi”.

24 yil maktabda faoliyat yuritdim. 
Lekin soʻnggi yillar oʻqituvchi sifatida 
oʻz qadrimni topdim. Sababi, oʻqituvchi 
maqomi tiklandi. Oʻqituvchilar
ning mehnat sharoiti yaxshilanishi, 
muallimlarning oylik ish haqi oshiril­

gani, ustamalar belgilanishi, ayniqsa, 
ustozlarning ish jarayonidagi ortiqcha 
yozuv-chizuvlar kamaytirilishi kabi 
ragʻbat hamda imkoniyatlar yaratildi. 
Bu soʻnggi yillarda amalga oshirilgan 
birgina taʼlim sohasidagi islohotlardir. 
Davlatimiz rahbari shu yil 28-avgust­
da maktablarda taʼlim sifatini oshirish, 

oʻquvchi oʻrnini koʻpaytirish va oʻqituv
chilarni qoʻllab-quvvatlashga qaratilgan 
ustuvor vazifalar yuzasidan oʻtkazilgan 
videoselektor yigʻilishida “Oʻqituvchilik 
kasbini eʼzozlash, uning mehnatini qa­
drlash bundan buyon ham eʼtiborimiz 
markazida boʻladi”, deb aytgan gaplari 
muallimlarni  kasbdagi faxr, shijoat va 
masʼuliyatni yanada chuqur anglash­
ga chaqiradi. Biz pedagoglar bunday 
oqilona islohotlarni qadrlaymiz. 

— Demak, islohot deyilganda, ijti
moiy hayotning barcha sohalarini yoki 
ayrim tartib-qoidalarni qayta oʻzgartirish, 
tubdan yangilash nazarda tutiladi. Taʼlim 
tizimidagi oʻzgarishlar, majburiy mehnat­
ning, shu jumladan, bolalar mehnatining 
tugatilishi, bundan tashqari, yoshlarni 
qoʻllab-quvvatlashning yangi tizimi joriy 
etilishi,  oliy taʼlim tizimida qabul kvotala­
rining oshirilishi, milliy va xorijiy oliy taʼlim 
muassasalari filiallarining ochilishi, tad­
birkorlik muhitining yaxshilanishi, inson 
huquqlari kafolatlarining kuchaytirilishi, 
Yangi Oʻzbekiston sari qadam qoʻygani­
miz — bularning barchasi bugungi kun
dagi keng koʻlamli islohotlar natijasidir, 
— deb javob berdim oʻgʻlimga.

muallimNING QADDI TIK, QADRI BALAND
Gulshan SATTOROVA,
Respublika Maʼnaviyat va 
maʼrifat markazining 
Ijtimoiy-siyosiy va 
mafkuraviy tahdidlarni 
o‘rganish bo‘limi yetakchi 
mutaxassisi

tabiiy. Qolaversa, musiqali teatrda ishlash 
ancha mashaqqatli. Sahnaga mikrofon 
qoʻyilmaydi. Orkestr bilan jonli ijro boʻlishi, 
ovoz oxirgi qatordagi tomoshabingacha 
yetib borishi kerak. Har bir spektaklda ka­
mida 5-6 ta ariya boʻlib, kerakli oʻrinda xor 
ham qoʻshiladi. Raqslardan foydalaniladi. 
Bularning hammasi jiddiy nazorat ostida 
boʻlishi lozim. Biroq otasi, onasi, akasining 
shu dargohda oʻtgan yillari haqqi-hurma­
ti, (otasi Aziz Mullaxonov, akasi Habibullo 
Mullaxonov ham teatrda ishlagan) shirin 
xotiralar kuchi bilan u ikkinchi uyiga keldi, 
unga mehri chandon ortdi. Onasining ruhi 
shod boʻlishi uchun ham astoydil ishga 
kirishdi.

Ustozlar haqida 
yangi spektakl

Oʻqituvchi va murabbiylar kuni — 
qutlugʻ sana arafasida Azim Mullaxonov 
ezgu bir ishga qoʻl urdi.

— Bolaligimda ham, hozir ham men 
uchun idealga aylangan ustozlarim hami­
sha qalbimda. Ularning mehri tuganmas, 
qalbi hamisha qaynoq edi. Lutfixonim Sa­
rimsoqova, Razzoq Hamroyev, Mahmud­
jon Gʻafurov, Soyib Xoʻjayev, Mashrab 
Yunusov, Hamza Umarov, Eʼtibor Jalilova, 
Tursunxon Jaʼfarova, Omina Fayozova kabi 
siymolar boʻlmagan teatrda endi oʻsha fayz 
boʻlarmikan, degan xavotirda kelgandim. 
Har davrning oʻz qahramonlari tarbiyalanib 
boraverar ekan. Baribir, tafakkuri teran 
ajdodlarning avlodlarimiz-da, adabiyot­
ga mehrimiz boshqacha. Xulq-atvor, mu­
omala madaniyatidagi oʻziga xos qoidalar 
teatrlarda saqlanib qolgan. Yosh boʻlsa-da, 
vazmin, muqaddas dargohda ishlayotgani­
ni his qiladigan yigit-qizlarimiz koʻp, kattalarni 
qadrlaydi, ota-onasidek avaylaydi, eng kerak
lisi, oʻgitlarini olib qolishga harakat qiladi. 

Ustozlar haqida gap ketganda, ezgu 
niyatda boshlagan ishimiz haqida ham 

aytib oʻtay. Ayni paytda yozuvchi Qoʻchqor 
Norqobilning ustozlar haqidagi yangi pye
sasini sahnalashtiryapmiz. Fidoyi, jonkuyar 
oʻqituvchilarning mashaqqatli mehnati aks 
etgan bu spektaklni, nasib qilsa, barcha 
maktablarga rejali namoyish qilib boramiz. 
Zero, oʻquvchilarning teatrga muntazam 
borib turishi yoʻlga qoʻyildi. Shuning uchun 
teatr repertuarida oʻquvchilarbop mavzular­
ga ham eʼtibor qaratyapmiz. Chunki bugun­
gi yoshlarni adabiyot, teatr, musiqaga har 
qachongidan koʻproq qiziqtirish kerak. 

Maktab oʻquvchilarining cholgʻularni oʻr­
ganishiga sharoit yaratilgani ham bejizmas. 
“Endi bolalarimizning hammasi artist boʻlib 
ketadimi”, degan notoʻgʻri qarashlar paydo 
boʻldi. Cholgʻu chalish bilangina artist boʻlib 
qolmaydi-ku? Musiqani tushungan, sanʼat­
ga yaqin kishi ezgulikka oshno boʻladi. Eng 
muhimi, soʻzning maʼnisini anglaydi. Bugun 
yoshlarni internetdan uzib qoʻyolmaymiz, 
uni cheklab ham boʻlmaydi. Shuning uchun 
mana shu murakkab jarayonda ularning loa­
qal nimani eshitish, nimani koʻrish kerakligini 
ajrata olishi ham katta yutuq boʻladi. 

Ijro qilgan aktyorlar-u, 
hayajonlangan men

Avgust oyida Ozarbayjonda boʻlib 
oʻtgan Oʻzbekiston madaniyati kunlari 
doirasidagi tadbirlarni kuzata turib, yan-
gi spektakllari bilan Muqimiy teatri yana 
bir karra ulugʻlanganidan quvondik. 
Azim Mullaxonov rahbarligida qanday 
spektakllar sahnalashtirilgani teatr mux-
lislariga qiziq, albatta.

— Avvaliga 1-2 ta spektakldagi orkestr 
ijrolarini tahlil qildim. Ariyalarning orkestrga 
mutanosibligini diqqat bilan koʻrib chiqishga 
toʻgʻri keldi. Repertuarni esa tomoshabin­
ga qiziq boʻlgan asarlar bilan boyitishga 
harakat qilyapmiz. “Mashrab”, “Halima”, 
“Qaynona”, “Otabek va Kumush” kabi spek­
takllar premyerasi boʻldi. Spektakllarimiz 
soha mutasaddilariga maʼqul boʻlayotgani 
bizga kuch bagʻishlaydi.

Majid Shamxalov asari asosida 
sahnalashtirilgan “Qaynona” spektaklimizni 
ozarbayjonlar yuqori baholashdi. Artist­
larimiz sahnada ekanida juda hayajonlan­
gandim, toʻgʻrisi. Chunki “Qaynona”ni biz, 
oʻzbeklar maromiga yetkazib olingan film 
sifatida juda qadrlaymiz, haligacha sevib 
tomosha qilamiz. Shu maʼnoda, ishqilib, 
bularga ham spektaklimiz yoqsin, degan 
oʻyda turdim. Xayriyat, mehnatimiz sama­
ra berib, olqishlar, eʼtiroflar boʻldi. Spektakl 
ariyalarini oʻz tillarida eshitgan doʻstlarimiz 
“biz oʻzbeklar bilan bir xalqmiz, sanʼatimiz, 

yuragimiz, madaniyatimiz ham bir”, deyish­
di. “Otabek va Kumush” spektaklini koʻr­
ganlar ham ikkala xalqning turmush tarzi, 
ruhiyatida mushtaraklik borligini taʼkidladi. 

Yana bir jihatni aytishim kerakki, shu 
paytgacha teatr boshqa davlatlarga gas­
trol safarlarga borganda, orkestr ijrolaridan 
kamchilik topishardi. Ozarbayjonda orkestr­
ga ham ijobiy baho berildi. Bu, albatta, mu­
siqali teatr erishishi kerak boʻlgan birlamchi 
yutuq. Kumush rolida Marjona Abdurah­
monova, Otabek siymosida Rasulxon Qo­
dirxonovdek yosh aktyor va aktrisalar shak­
llanib kelayotgani oʻzbek teatr sanʼatining 
yutugʻi. Yoshlarimiz xorijda ilk bor rol oʻyna­

gan boʻlsalar-da, hayajonlarini tomoshabin­
ga ham ulasha olishdi. Qaynona obrazini 
gavdalantirgan aktrisa Muqaddas Sotvoldi­
yeva esa Ozarbayjon xalq artisti Nasiba 
Ziynalova ijod qilgan sahnada rol ijro et­
ganidan baxtiyor. Shunday ekan, teatrlar
ning xalqaro munosabatlari rivojlanishi, 
hamkorlikda spektakllar sahnalashtirishga 
jiddiy eʼtibor berilishi zarur. Bu borada 
Qashqadaryo viloyati musiqali drama teatri 
koʻplab yutuqlarga erishayotganini tan olish 
kerak. Ushbu teatr jamoasi folklorona chi
qishlar orqali fransiyaliklar olqishiga sazo
vor boʻlib keldi. Aslida, murakkab dekorat­
siyalar ham boʻlmagan, fransuzlar milliylikni 
yaxshi qabul qilgan. 

 Nasib qilsa, mana shunday oʻziga xoslik 
bilan biz ham xalqaro hamkorlikni rivojlan­
tiramiz. Milliy anʼanalarni saqlagan holda 
yangi talqinda ishlashni koʻzda tutganmiz, 
milliy orkestr bilan spektakllar yaratish niya
timiz bor. Zero, endi shunday yoʻldan borish 
kerakki, oʻzbekcha ruhni, oʻzimizning yoʻlni 

aniq olishimiz lozim. Tarixiy jarayonlarni ham 
qiziqarli tarzda, yangicha koʻrsatish kerak 
boʻlyapti bugun. Yaxshi asarlarni izlayapmiz, 
imkon qadar xalqchil, yoshlarga tushunarli 
dramalarga qiziqyapmiz. 

Toʻgʻri, komediya ham boʻlishi kerak, 
faqat bemaʼnilikdan xoli boʻlsa. Masalan, 
“Oʻjarlar” spektaklida jamiyatimizdagi qa­
tor illatlar hajv bilan ochib berilgan. Mana 
shunday komedik asarlarni koʻpaytirishimiz 
kerak. Hazil meʼyordan oshib ketsa, bach­
kanalikka aylanadi. Eshitganda yoki koʻr­
ganda odamni junbushga keltirib yubora
digan kuch boʻlsa, bu chinakam sanʼat hi
soblanadi. Hozirgi kunda odamning gʻashini 

keltiradigan, zoʻraki kulgiga urgʻu berilayot­
gan holatlar ham koʻp. Bunday faoliyatning 
sanʼatga daxli yoʻq, deb oʻylayman. Erkin 
ijod ham ijodday boʻlsin, safsatabozlik, 
bachkanalik erkinlik deganimas-ku. 

Bir soʻz bilan aytganda, chegaradan oʻtib 
ketmaslik zarur. Ayniqsa, teatrda. Umu­
man, sanʼatda bunday qilmasligimiz ke
rak, ota-bobolarimiz nihoyatda madaniyatli 
boʻlgan. Buni dramaturglar, rejissyorlarimiz 
ham chuqur his qilib, asar yozishda, uni 
sahnalashtirishda millatning ertasini oʻyla­
sa, shu maqsadda jon kuydirsa, nur ustiga 
nur boʻladi.

Yangi mavsumga 
ajoyib sovgʻa

Teatrning 85-mavsumi har galgidan 
oʻzgacha, noanʼanaviy tarzda ochildi. Odat­
dagidek rasmiy chiqishlardan soʻng “Hali­
ma” spektaklini tomosha qilib qaytamiz, 

YURAGIM TO‘RIDA 
BU QUTLUG‘ DARGOH

Toʻgʻri, Azim Mullaxonov xonanda si­
fatida hurmat qozongan va endi ham 
qoʻshiqdan butunlay voz kechish niyati yoʻq. 
Chunki Azim aka bilan suhbatimiz avvalida 
yurtimiz boʻylab tashkil etilgan “Madaniyat 
karvoni” tadbirlarida shoir Minhojiddin Mirzo 
“Onam ekkan rayhonlar” sheʼrini oʻqib ber­
gach, shu sheʼrga mehri tushib qolganini 
aytdi. Ajab emas, uning ona haqida yana 
bir dilbar qoʻshigʻi yaralsa, zero, teatr ham 
ijod maskani. 

Sahna ortida uxlab 
qolganman

Azim Mullaxonov goʻdakligidanoq ijod 
muhitini tuygan, bolaligi Muqimiy teatrida 
oʻtgan. Oʻzbekiston xalq artisti, teatr sanʼati 
dargʻalaridan biri Farogʻat Rahmatovaning 
farzandi boʻlgan qahramonimiz jamoada­
gi hozirgi katta avlod vakillari koʻz oʻngida 
kamol topgan. Onasi 70 yildan ziyod um­
rini shu dargohga bagʻishlagan, sanʼatkor­
ga ularning biri aka, biri opa, tengqurlari 
esa qadrdon doʻst. Ularning aytishicha, oʻz 
davrida Farogʻat Rahmatova yaxshilik qil­
magan teatr xodimi boʻlmasa kerak.

— Bolaligimda sahnaga chiqib ketave­
rardim, — deydi suhbatdoshimiz kulgi ara
lash. — Birov yomon koʻz bilan qaramagan, 
haydamagan. Hatto sahna ortida oʻynab 
yurib, uxlab qolib, aktyorlarga xalal bergan 
paytlarim boʻlgan. Shu oʻynab yurish as­
nosida ham qulogʻimga ularning soʻzlari, 
qoʻshiqlari singib, spektakllarga qiziqishim 
ortib borgan ekan, endi oʻylasam.

Texnikaga mehri boʻlakcha boʻlgan 
Azimjon 15 yoshida teatrga 38 soʻm oylik 
bilan yarim stavkaga ovoz yozish muhandi­
si yordamchisi sifatida ishga olingan. Unga 
teatr orkestri dirijori Nabijon Xalilov ustozlik 
qilgan. Nabijon aka “Layli va Majnun”, “Far­
hod va Shirin”, “Gulsiyoh” kabi spektakllar­
da nay chalardi. Naylarini oʻzi yasaydigan, 
hatto zargarlikni ham biladigan bu serqirra 
inson bilan Azim Mullaxonov bir necha yil 
orkestrda ishladi. Shu maʼnoda, uni ya­
qindan bilganlar teatr rahbarligiga tavsiya 
qilishdi. Zero, musiqali drama teatr rahbari 
orkestrni ham yaxshi tushunishi, ariyalarni 
tahlil qila olishi maqsadga muvofiq. 

260 kishilik jamoa bilan ishlash oson 
emasligini qahramonimiz yaxshi biladi va 
shuning uchun unda ikkilanish boʻlgani 

Milliy estradada oʻz 
uslubi, oʻrni va ovoziga 
ega xonanda, tabiatan 
qoʻshiqlaridek vazmin 
inson, Oʻzbekistonda 
xizmat koʻrsatgan artist 
Azim Mullaxonovning shu 
yil fevral oyida Muqimiy 
nomidagi Oʻzbekiston 
davlat musiqali drama 
teatriga direktor etib 
tayinlangani koʻpchilikni 
ajablantirdi. “Azim 
Mullaxonovning teatrga 
qanday aloqasi bor, 
qoʻshiqchi odam u yerda 
nima qiladi?” deganlar 
ham boʻldi. 

deb oʻylagan mehmonlar kutilmagan bir 
ochilishga guvoh boʻlishdi. “Yoshlik sogʻin­
chi” deb nomlangan teatrlashtirilgan retro 
konsert dasturi koʻpchilikda iliq taassurot 
qoldirdi. Teatr tarixida bunaqa konsert das­
turi tayyorlanmagani haqida gapirganlar 
bunday yangicha yondashuv 85-mavsum­
ga munosib sovgʻa boʻlganini aytishdi. Dar­
haqiqat, 20 ga yaqin musiqiy asar qatorida 
yangragan “Doʻppi tikdim”, “Maftun boʻldim”, 
“Sartarosh” kabi qoʻshiqlarni eshitgan to­
moshabin, jaydaricha aytganda, maza qildi. 
Aynan “Maftuningman” filmidan parchalar 
tanlab olinganiga suhbatdoshimiz bunday 
izoh berdi:

— “Maftuningman” filmi jonajon teat­
rimiz tarixini yodga soladi. Chunki urush 
paytlari hamma yoqdan iqtidorli ijrochilar 
izlanganda, mana shu teatrga ham koʻplab 
munosiblar olib kelinib, ishda qolib ketgan. 
Shuning uchun konsert dasturimizni ham 
“Yoshlik sogʻinchi” deb nomladik. 

Uzoq kutilgan xushxabar
Muqimiy nomidagi Oʻzbekiston davlat 

musiqali drama teatri jamoasi bir necha 
yildan buyon bir xushxabarni kutib yashay­
di, ishlaydi. Teatrga boshchilik qilgan rah­
barlar amalga oshirmoqchi boʻlgan yagona 
istak — unga akademik teatr maqomi beri
lishi edi. Bu istak roʻyobi haqida Azim Mul­
laxonovdan eshitsak:

— Davlatimiz rahbari oʻtkazadigan yigʻi
lishlarda qatnashishning oʻzi qanchalar 
masʼuliyatli va hayajonli. Endi aynan sizga 
yuzlanib, bir taklif yoki fikr soʻraganda yoki 
eʼtirof etgandagi hayajonni tasavvur qilave
ring. Iyul oyi boshida saylovoldi uchrashuv
larning birida Prezidentimiz teatr fido
yilaridan Lutfixonim Sarimsoqova, Razzoq 
Hamroyev eng qiyin paytlarda SSSR xalq 
artisti unvoniga sazovor boʻlganini esladi. 
Shuningdek, Mahmudjon Gʻafurov, Tur­
sunxon aya Jaʼfarovalar qatorida onamni 
alohida hurmat bilan tilga olganida koʻzim­
ga yosh keldi. Davlatimiz rahbari “Mana 
shunday sanʼatkorlar oʻtgani uchun ham 
Muqimiy teatriga akademik teatr maqomini 
bersak, nima deysizlar”, deb qoldi kutilma­
ganda. Qarsaklar, olqishlar boʻldi. Ikkinchi 
bor koʻzimga yosh keldiki, bu orzu onamga 
ham armon boʻlgandi. 

Bu xushxabar jamoada bayramga aylanib 
ketdi. Xodimlar hali ham oʻsha kayfiyatda yu­
ribdi. Nasib qilsa, teatrimizga akademik teatr 
maqomini berish haqidagi qarorni koʻplab 
teatr muxlislari ham qoʻllab-quvvatlaydi. 

Shu oʻrinda yaqinda Zarkent ijod uyi
da boʻlib oʻtgan “Nigoh” ijodiy seminarida 
teatrimiz erishgan yana bir yutuq bizni ruh­
lantirganini aytishim joiz. Yosh dramaturg
lar, rejissor va rassomlar, ssenariynavis­
lar, operatorlar tomonidan taqdim etilgan 
kinossenariy va sahna asarlari orasida teatr 
yoʻnalishi boʻyicha sakkizta asar ishtirok 
etdi. Ular orasida teatrimiz bosh rejissori 
Doston Haqberdiyev, bosh rassom Jalo­
liddin Rahimov hamda dramaturg Uchqun 
Oʻsarov uchligida shifokorlar faoliyatiga 
bagʻishlab ishlangan “Nurli yoʻl” musiqali 
dramasi birinchi oʻringa loyiq topildi. Ushbu 
asarning davlat buyurtmasi asosida bizning 
teatrda sahnalashtirilishi esa jamoamiz­
ga yuksak ishonch, hurmatning amaldagi 
koʻrinishi, desak xato boʻlmaydi. 

Munojat MO‘MINOVA, 
“Yangi O‘zbekiston” muxbiri

yoxud teatrda tarbiyalangan azim mullaxonov

Atrofdagi qanaqadir kamchilik-
muammolardan norozi yurgan ayrim in­
sonlarga shunday degim keladi: tarixga 
nazar soladigan boʻlsak, hamma davrda 
ham mukammal hayot tarzi boʻlmagan. 
Hozirgi kunda ham rivojlangan dav­
latlarning biz havas qiladigan sharoitlari 
bordir, lekin oʻsha davlatlarda ham aholi
ning barcha qatlamida oʻziga yarasha 
muammolar, kamchiliklar boʻladi. Toʻgʻri, 
hali qilinadigan ishlar koʻpdir, lekin mam­
lakatimiz mustaqilligiga 32 yil boʻlgan 
boʻlsa-da, yildan-yilga davlatimizda jami­
yat hayotining barcha sohalarida sezi­
larli oʻzgarishlar boʻldi. Olib borilayotgan 
adolatli ijtimoiy siyosat natijasini men oʻz 
ish faoliyatimda koʻrdim, his qildim. Xalq 
manfaati uchun qilinayotgan bunday 
oʻzgarishlar, islohotlar tahsinga sazovor. 

Vatanning zahmatini tortish, quvonchi­
ni his qilish — fidoyilik, sadoqat. Demoq­
chimanki, bugun oʻqituvchi oʻsib kelayot­
gan yosh avlod uchun oʻz ish vaqtini, bor 
kuch-gʻayratini bemalol qiziqarli va sama­
rali dars mashgʻulotlarini tashkil etishga, 
taʼlim sifatini oshirish va oʻquvchilarining 
natijalarini yaxshilashga sarflashiga im­
koniyatlar yetarli. Shunday ekan, biz ham 
komil fuqaro sifatida oʻz ishimizga vij­
donan yondashib, bu islohotlarning faol 
ishtirokchisi boʻlishimiz zarur, deb bila­
man.


